
ᐱᖁᔨᕗᖔᕈᑎ ᐊᑐᓕᖅᑎᑕᐅᓯᒪᔪᖅ ᑲᑎᒪᕕᒃᔪᐊᖅᑎᓪᓗᒋᑦ 13 ᓯᑎᐱᕆ 2007  

[ᖃᐅᔨᒪᔾᔪᑎᒋᓚᐅᖅᑕᖏᑦ ᐱᑕᖃᕋᑎᒃ ᑖᒃᑯᓄᖓ ᑲᑎᒪᕕᒃᔪᐊᖅᑐᑦ 

 (A/61/L.67 ᐊᒻᒪᓗ ᐅᐃᒍᖅ 1)]  

61/295. ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᓱᓕᓂᕋᐅᑎᖓᑦ ᐱᔪᓐᓇᐅᑎᖏᓐᓄᑦ ᓄᓇᖅᑲᖅᑳᖅᓯᒪᔪᑦ  

ᑖᒃᑯᐊ ᑕᒪᐃᓐᓄᑦ ᑲᑎᒪᔪᓄᑦ,  

ᖃᐅᔨᒪᓂᐊᕋᑦᓯ ᐅᑯᐊ ᐊᑐᓕᖁᔭᐅᔪᑦ  ᐃᓅᓯᕐᒥᒃ ᐱᔪᓐᓇᐅᑎᖃᕐᓂᖅ ᑲᑎᒪᔨᑦ ᐱᖁᔨᕗᖔᕈᑎᖓᓐᓃᑦᑐᖅ ½ ᑖᔅᓱᒪ 29 ᔫᓐ 20061 

ᑕᐃᑲᓂᓗ ᑲᑎᒪᔨᑦ ᐊᑐᓕᖅᑕᐅᑎᓯᒪᔭᖏᑦ ᑎᑎᖃᖏᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᓱᓕᓂᕋᐅᑎᖓᑦ ᐱᔪᓐᓇᐅᑎᖏᓐᓄᑦ 

ᓄᓇᖅᑲᖅᑳᖅᓯᒪᔪᑦ,   

ᐅᑎᕐᕕᒋᓪᓗᒍ ᐱᖁᔨᕗᖔᕈᑎ 61/178 ᑖᓐᓇ 20 ᑎᓯᐱᕆ 2006, ᐃᓱᒪᓕᐅᕆᓚᐅᖅᑐᑦ ᐃᓱᒪᓕᐊᖑᑲᓐᓂᕆᐊᖃᕐᓂᖓᓂᒃ ᐊᒻᒪᓗ 

ᐱᓕᕆᐊᖑᓗᓂ ᓱᓕᓂᕋᐅᑎᑦᑎᒍᑦ ᐊᔪᖏᓐᓂᐊᕐᒪᑕ ᐃᓂᖃᕐᓗᑎᒃ ᑐᑭᓯᖃᑎᒌᑲᓐᓂᕈᑕᐅᓇᓱᐊᕐᓗᓂ ᑕᐃᒪᓐᓇᐃᓕᖓᓂᖓ, ᐊᒻᒪᓗ 

ᐃᓱᒪᓕᐅᕆᓚᐅᖅᑐᑦ ᐃᓱᓕᑦᑎᔾᔪᑎᒋᔪᒪᓪᓗᒍ ᐃᓱᒪᒋᔭᐅᓚᐅᖅᑎᓪᓗᒍ ᑎᑭᐅᑎᓚᐅᓐᖏᓂᖓᓂ 61 ᑲᑎᒪᓂᖓ ᑲᑎᒪᕕᒃᔪᐊᖅᑐᑦ,   

ᐊᑐᓕᖅᓯᒪᔭᖓᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦᓱᓕᓂᕋᐅᑎᖓᑦ ᐱᔪᓐᓇᐅᑎᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐃᓗᐊᓃᑉᐳᖅ ᐃᓚᒍᓯᖅᑕᖓ 

ᑖᒃᑯᓄᖓ ᐅᖃᖅᑕᐅᓯᒪᔪᑦ ᐱᖁᔨᕗᖔᕈᑎᑦ. 

107-ᖓᑦ ᐱᒋᐊᖅᐸᓪᓕᐊᔪᑦ ᑲᑎᒪᓂᖓ 13 ᓯᑎᐱᕆ 2007 

 

ᐃᓚᒍᓯᖅᑕᖓ  

ᓯᓚᕐᔪᐊᕐᒥ ᑲᑐᔾᔨᖃᑎᒌᑦᓱᓕᓂᕋᐅᑎᖓᑦ ᐱᔪᓐᓇᐅᑎᖏᓐᓄᑦ ᓄᓇᖅᑲᖅᑳᖅᓯᒪᔪᑦ  

ᑖᓐᓇ ᑲᑎᒪᕕᒃᔪᐊᕐᓂᖅ 

ᑐᑭᒧᐊᒃᑎᑕᐅᓪᓗᑎᒃ ᐱᔾᔪᑎᖃᕋᒥᒃ ᐊᒻᒪᓗ ᑐᓐᖓᕕᖃᖅᖢᑎᒃ ᒪᓕᒐᕐᔪᐊᖓ ᔫᓇᐃᑎᑦ ᓇᐃᓴᓐᔅ, ᐊᒻᒪᓗ ᓱᓕᓂᕐᒧᑦ ᐋᕿᒃᓱᐃᔾᔪᑎᖃᖅᑐᖅ 

ᑲᔪᓯᖁᔭᐅᔪᓂᑦ ᓇᓪᓕᐊᖕᓂᑦ ᓯᑕᐃᑦᔅ ᒪᓕᒡᖢᒍ ᒪᓕᒐᕐᔪᐊᖅ, 

ᐊᖏᖅᑕᕗᑦ ᑖᒃᑯᐊ ᓄᓇᖅᑲᖅᑳᖅᓯᒪᔪᑦ ᓇᓕᖃᕆᑦᑎᐊᖅᑕᖏᑦ ᑕᒪᕐᒥᒃ ᐊᓯᖏᑦᑕ ᐃᓄᐃᑦ, ᑕᐃᑲᓂᓗ ᐃᓕᓴᕆᓗᒋᑦ ᐱᔪᓐᓇᕐᓂᖏᑦ 

ᑕᒪᕐᒥᒃ ᐃᓄᐃᑦ ᐊᔾᔨᒌᓐᖏᒻᒪᑕ, ᐃᓱᒪᒋᑦᑎᐊᕐᓗᒋᑦ ᐃᒻᒥᖕᓂᒃ ᐊᔾᔨᐅᓐᖏᑑᓂᖏᑦ ᐊᒻᒪᓗ ᐃᒃᐱᒋᐅᖅᓯᐊᕐᓗᑎᒃ ᑕᐃᒪᓐᓇᐃᑦᑑᓂᖏᑦ, 

ᐊᖏᖅᑕᕗᑦ ᐊᒪᓗ ᑕᒪᒃᒥᑦ ᐃᓄᐃᑦ ᐊᔾᔨᒌᓐᖏᑑᑕᐅᖕᒪᑕ ᐊᒻᒪᓗ ᐃᓅᓯᑦᑎᐊᕆᒡᖢᑎᒃ ᐊᒻᒪᓗ ᐱᐅᓯᑐᖃᖃᖅᖢᑎᒃ, ᐅᑯᐊ ᐊᑕᐅᔪᑦ 

ᑕᒪᐃᓐᓄᑦ ᐱᖁᓯᑐᖃᕆᓂᐊᖅᑕᖏᑦ ᐃᓅᓯᓕᒫᕐᒥ ᑕᒪᐃᓐᓄᑦ,  

ᐊᖏᖅᑕᕗᑦ ᓱᓕᒃᑲᓐᓂᖅ ᑖᒃᑯᐊ ᑕᒪᕐᒥᒃ ᑐᓐᖓᕕᒃᓴᑦ, ᐊᑐᐊᒐᐃᑦ ᐊᒻᒪᓗ ᐱᓕᕆᔾᔪᑎᑦ ᒪᓕᒃᑕᐅᓂᐊᖅᑐᓄᑦ ᐅᒡᕙᓘᓐᓃᑦ 

ᐅᖃᐅᔾᔪᐃᔾᔪᑕᐅᓂᐊᖅᑐᓄᑦ ᑕᒪᐃᓐᓂᓕᒫᖅ ᐊᑕᕕᐅᔪᓕᒫᖑᖕᒪᑕ ᐃᓄᐃᑦ ᐅᒡᕙᓘᓐᓃᑦ ᐃᓄᑐᐃᓐᓇᐃᑦ ᐊᑐᖅᓗᑎᒃ 

ᓇᓂᕐᒥᐅᑕᐅᓂᖏᑦ ᐅᒡᕙᓘᓐᓃᑦ ᐃᓄᓪᓚᑖᖑᒃᐸᑕ ᐊᓪᓚᐅᒃᐸᑕᓘᓐᓃᑦ ᖃᓪᓗᓈᖑᒃᐸᑕᓘᓐᓃᑦ ᐊᓯᖏᓪᓘᓐᓃᑦ, ᑐᒃᓯᐊᕐᕕᖏᑦ, 

ᑭᒃᑯᓂᖔᖅᓯᒪᓂᖓᑦ ᐅᒡᕙᓘᓐᓃᑦ ᐱᖁᓯᑐᖃᖏᑦᑎᒍᑦ ᐊᔾᔨᒋᔭᐅᓐᖏᑕᕌᖓᑕ ᐊᑭᕋᖅᑑᑕᐅᕗᑦ, ᖃᐅᔨᓴᖅᑎᒻᒪᕆᖕᓂᑦ 

ᑕᒻᒪᖅᑕᐅᓯᒪᔪᑦ, ᒪᓕᒐᖏᑦ ᐊᑑᑎᖃᓐᖏᑦᑐᑦ, ᐃᓅᔾᔪᑎᑦᑎᐊᕙᖕᓄᖅ ᐊᔪᖅᑎᑕᐅᓂᖅ ᐊᒻᒪᓗ ᐃᓅᓯᕆᔭᖏᑦ ᒪᓕᒐᖁᑎᖏᓐᓂᒃ 

ᐊᑐᖅᓯᓐᖏᓗᐊᕐᓂᖅ,    

                                                           
1 ᑕᑯᓗᒋᑦ ᑎᑎᕋᖅᑕᐅᓯᒪᔪᑐᖃᐃᑦ ᑲᑎᒪᕕᒃᔪᐊᖅᑐᑦ, 61 ᑲᑎᒪᕕᒃᔪᐊᕐᓂᖓᑦ, ᐃᓚᓕᐅᑎᓯᒪᔪᑦ ᓈᓴᐅᑖᓂ 53 (A/61/53), ᐃᓚᖓ 1, ᓵᑉᑕ ll, ᑎᑎᖃᖓ A-ᒥ. 

ᐃᓱᒫᓘᒃᑐᑦ ᑖᒃᑯᐊ ᓄᓇᖅᑲᖅᑳᖅᓯᒪᔪᑦ ᐊᒃᓱᕈᖅᓯᒪᔪᑦ ᐃᒻᒪᑲᓪᓚᓂᑦ ᐱᕋᔭᒃᓯᒪᓂᕋᖅᑕᐅᔪᑦ ᐱᔾᔪᑎᒋᓪᓗᒍ, ᑭᓱᑐᐃᓐᓇᑦᓯᐊᓄᑦ, 

ᖃᓪᓗᓈᖑᖁᔭᐅᓪᓗᑎᒃ ᐊᒻᒪᓗ ᓴᒃᑯᐃᓂᐊᕐᒪᑕ ᓄᓇᖁᑎᒥᖕᓂᒃ, ᑎᐅᓕᑐᐊᓕᔅ ᐊᒻᒪᓗ ᓄᓇᐅᑉ ᐱᖁᑎᖏᓐᓂᒃ, ᐊᔪᖅᑎᓪᓗᒋᑦ 

ᐱᓕᕆᔾᔪᓯᖏᓐᓂᒃ, ᐱᓗᐊᖅᑐᒥᒃ ᐱᔪᓐᓇᕐᓂᖏᑦ ᐱᕙᓪᓕᐊᑎᑦᑎᓗᑎᒃ ᒪᓕᒡᓗᒋᑦ ᓇᖕᒥᓂᖅ ᑭᖕᖒᒪᒋᔭᕐᒥᖕᓄᑦ ᐊᒻᒪᓗ ᐱᔪᒪᔭᕐᒥᖕᓄᑦ, 

ᐃᓕᓴᕆᓗᒋᑦ ᑐᐊᕕᕐᓇᖅᓯᔪᖅ ᐃᒃᐱᒋᔭᐅᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ ᑕᒪᐃᓐᓄᑦ ᐊᑐᖁᔭᐅᓗᑎᒃ ᐱᓯᒪᔭᑐᖃᖏᑦ ᐱᔪᓐᓇᕐᓂᑎᒃ 

ᓄᓇᖅᑲᖅᑳᖅᓯᒪᔪᑦ ᐅᑯᐊ ᐱᖁᓯᑐᖃᖏᓐᓂᒃ ᐊᖅᓵᖅᑕᐅᓯᒪᔪᑦ ᓂᕈᐊᖅᑕᐅᓯᒪᔪᓂᑦ, ᒪᑭᒪᓇᓱᐊᕈᑎᒃᓴᓄᑦ ᐊᒻᒪᓗ ᐃᓅᓯᓕᕆᓂᕐᒥ 

ᐋᕿᒃᓯᒪᖁᔭᐅᔪᓄᑦ ᐊᒻᒪᓗ ᓇᖕᒥᓂᖅ ᐱᖁᓯᑐᖃᕐᒥᖕᓂᑦ, ᑕᕐᓂᖏᓐᓄᑦ, ᐃᒻᒪᑲᓪᓚᒃ ᐊᑐᖅᐸᒃᑕᑐᖃᖏᓐᓄᑦ ᐊᒻᒪᓗ 

ᐃᓕᑕᐅᔭᕆᐊᖃᕋᓱᒋᔭᖏᓐᓄᑦ, ᐱᓗᐊᖅᑐᒥᒃ ᐱᔪᓐᓇᕐᓂᖏᑦ ᓄᓇᒥᖕᓄᑦ, ᐊᕕᒃᑐᖅᓯᒪᔪᑦ ᐊᒻᒪᓗ ᓄᓇᐅᑉ ᐱᖁᑎᖏᓐᓄᑦ, 

ᐃᓕᓴᕆᓗᒋᑦᑕᐅᖅ ᑐᐊᕕᕐᓇᖅᓯᔪᖅ ᐃᒃᐱᒋᔭᐅᑦᑎᐊᕆᐊᖃᕐᓂᖏᑦ ᐊᒻᒪᓗ ᐊᑐᖅᑕᐅᖁᔭᖏᑦ ᐱᔪᓐᓇᕐᓂᑎᒃ ᓄᓇᖅᑲᖅᑳᖅᓯᒪᔪᑦ 

ᐊᑐᖅᑕᐅᓗᑎᒃ ᐊᖏᕈᑎᑦ, ᐊᖏᖅᓯᔾᔪᑎᑦ ᐊᒻᒪᓗ ᐊᓯᖏᑦ ᐋᕿᒃᓱᖅᑕᐅᓯᒪᔪᑦ ᓯᑕᐃᑦᔅᓗ, 

ᑐᓐᖓᓱᒃᑎᓪᓗᒋᑦ ᑕᐃᒪᓐᓇᓪᓚᕆᐅᖕᒪᑦ  ᑖᒃᑯᐊ ᓄᓇᖅᑲᖅᑳᖅᓯᒪᔪᑦ ᐋᕿᒃᓱᐃᓗᑎᒃ ᐃᒻᒥᖕᓂᒃ ᓂᕈᐊᖅᑕᐅᓯᒪᔪᓕᕆᓂᖅ ᒐᕙᒪᓕᕆᓂᖅ, 

ᒪᑭᒪᓇᓱᐊᕈᑎᑦ, ᐃᓅᓯᓕᕆᓂᖅ ᐊᒻᒪᓗ ᐱᐅᓯᑐᖃᖓ ᐱᐅᓯᕚᓪᓕᕐᓂᐊᕐᒪᑕ ᐊᒻᒪᓗ ᓄᖃᖅᑎᑕᐅᓗᑎᒃ ᑕᒪᕐᒥᓕᒫᖅ ᐊᑭᕋᖅᑑᑕᐅᔪᑦ 

ᑖᒃᑯᓄᖓ ᐊᒻᒪᓗ ᑲᑕᒃᓴᐃᔪᑦ ᑭᒃᑰᓂᖏᓐᓂᒃ ᑕᐃᒪᓐᓇᐃᑦᑐᑐᖃᑐᐊᕌᖓᑦ,    

ᖃᐅᔨᒪᑦᑎᐊᖅᐳᖅ ᑖᒃᑯᐊ ᐊᐅᓚᑕᐅᒍᑎᒃ ᓄᓇᖅᑲᖅᑳᖅᓯᒪᔪᓂᒃ ᐱᕙᓪᓕᐊᑎᑦᑕᕆᐊᓕᑦ ᐃᒻᒥᖕᓄᑦ ᐊᒃᑐᐃᔪᑦ ᐊᒻᒪᓗ ᓄᓇᖏᓐᓄᑦ, 

ᑎᐅᓕᑐᐊᓕᔅᓄᑦ ᐊᒻᒪᓗ ᓄᓇᐅᑉ ᐱᖁᑎᖏᓐᓄᑦ ᐊᔪᖏᑦᑎᐊᕐᓂᐊᖅᑐᑦ ᐋᕿᑦᑎᐊᖅᓯᒪᐃᓐᓇᕐᓗᒋᑦ ᐊᒻᒪᓗ ᓴᖕᖏᒃᑎᕙᓪᓕᐊᑎᓪᓗᒋᑦ 

ᐊᐅᓚᑦᓯᕕᖏᑦ, ᐱᐅᓯᑐᖃᖏᑦ ᐊᒻᒪᓗ ᐱᖁᓯᑐᖃᖏᑦ, ᐊᒻᒪᓗ ᐊᑐᖅᑕᐅᑎᓪᓗᒋᑦ ᐱᕙᓪᓕᐊᑎᑦᑎᓂᖓ ᒪᓕᒡᓗᒋᑦ ᐱᔪᒪᔭᒥᒍᑦ ᐊᒻᒪᓗ 

ᑭᖕᖑᒪᒋᔭᐅᔪᓄᑦ, 

ᐃᓕᓴᕆᓗᒋᑦ ᑖᒃᑯᐊ ᐃᒃᐱᒋᔭᐅᔭᕆᐊᖃᕐᓂᖏᑦ ᓄᓇᖅᑲᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ, ᐱᐅᓯᖏᑦ ᐊᒻᒪᓗ ᐱᖁᓯᑐᖃᖏᑦ 

ᐃᑲᔫᑎᓂᐊᕐᒪᑕ ᓄᖑᑉᐸᓪᓕᐊᑦᑕᐃᓕᑎᑦᑎᓂᖅ ᐊᒻᒪᓗ ᒪᑭᔾᔪᑕᐅᔪᓐᓇᖅᑐᓄᑦ ᐱᕙᓪᓕᐊᑎᑦᑎᓂᖅ ᐊᒻᒪᓗ 

ᐊᐅᓚᑦᑎᔾᔪᑕᐅᑦᑎᐊᖅᑐᓂᒃ ᐊᕙᑎᒧᑦ, 

ᐅᖃᐅᑎᒋᔭᐅᑲᓐᓂᖅᑐᖅ ᐊᒃᓱᕉᑕᐅᓪᓗᓂ ᐃᑲᔫᑎᖏᑦ ᐅᓇᑕᖅᑐᒃᓴᖃᓐᖏᑦᑐᑦ ᓄᓇᖏᓐᓂ ᐊᒻᒪᓗ ᑎᐅᓕᑐᐊᓕᔅ ᓄᓇᖅᑲᖅᑳᖅᓯᒪᔪᑦ 

ᓴᐃᒪᖁᓪᓗᒋᑦ, ᒪᑭᒪᔾᔪᑎᖃᖁᓪᓗᒋᑦ ᐊᒻᒪᓗ ᐃᓅᓯᖏᑦ ᐱᕙᓪᓕᐊᑎᐊᑯᓪᓗᒋᑦ, ᑐᑭᓯᐅᒪᖃᑎᒌᒡᓗᑎᒃ ᐊᒻᒪᓗ ᐃᓄᑦᑎᐊᕙᐅᓗᑎᒃ 

ᐊᕙᑎᓂᖕᒥ ᓄᓇᖃᑎᒌᓐᖏᑦᑐᑦ ᐃᓅᖃᑎᒌᓐᖏᑦᑐᑦ ᐊᒻᒪᓗ ᐃᓄᖏᑦ ᓄᓇᕐᔪᐊᖅ, ᐃᓕᓴᕆᓗᒋᑦ ᓇᓪᓕᐊᒃᑕ ᐱᔪᓐᓇᕐᓂᖏᑦ 

ᓄᓇᖅᑲᖅᑳᖅᓯᒪᔪᑦ ᐃᓚᒌᖕᓂ ᐊᒻᒪᓗ ᓄᓇᓕᖕᓂ ᐊᑐᖅᑕᐅᔪᐃᓐᓇᐅᔪ ᐱᔭᒃᓴᕆᓪᓗᒋᑦ ᐱᕈᖅᓴᔭᐅᓪᓗᑎᒃ, ᐱᔭᕆᐅᖅᓴᑎᑕᐅᓪᓗᑎᒃ, 

ᐃᓕᓐᓂᐊᖅᑎᑕᐅᓪᓗᑎᒃ ᐊᒻᒪᓗ ᖃᓄᐃᖏᑦᑎᐊᕈᑎᒃᓴᖏᓐᓄᑦ ᓄᑕᖃᒥ, ᒪᓕᑦᑎᐊᖅᑐᑦ ᐱᔪᓐᓇᕐᓂᖏᓐᓄᑦ ᓄᑕᖃᑦ. 

ᐃᓱᒪᒋᓗᒋᑦ ᐱᔪᓐᓇᕐᓂᖏᑦ ᐊᑐᖅᓯᑦᑎᐊᖅᑐᑦ ᐊᖏᕈᑎᓂᒃ ᐊᒻᒪᓗ ᐊᓯᖏᓐᓂᒃ ᐋᕿᒃᑕᐅᓯᒪᔪᑦ ᐊᕙᑖᓂᑦ ᑲᓇᑕ ᐊᕕᒃᑐᖅᓯᒪᔪᑦ 

ᐊᒻᒪᓗ ᓄᓇᖅᑲᖅᑳᖅᓯᒪᔪᑦ, ᐃᓚᖏᓪᓕ, ᐱᓯᒪᔪᑦ ᓯᓚᕐᔪᐊᒥ ᐃᓱᒫᓘᑎᑦ, ᐱᔭᐅᔪᒪᔪᑦ, ᐱᔭᒃᓴᑦ ᐊᒻᒪᓗ ᑭᓇᐅᔾᔪᓯᖏᑦ.  

ᐃᓱᒪᒋᓗᒋᑦ ᑖᒃᑯᐊᑦᑕᐅᖅ ᐊᖏᕈᑎᓂᒃ ᐊᒻᒪᓗ ᐊᓯᖏᓐᓂᒃ ᐋᕿᒃᑕᐅᓯᒪᔪᑦ, ᐊᒻᒪᓗ ᐃᓚᒌᒍᓯᖏᑦ ᐱᓯᒪᔭᑎᒃ, ᐱᓯᒪᔪᑦ 

ᓴᖕᖏᒃᑎᒋᐊᖅᓯᒪᔾᔪᑎᒋᓪᓗᒋᑦ ᐱᓇᓱᐊᖃᑎᒌᖕᓂᖅ ᐊᕙᑖᓂᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᑲᓇᑕᒥ ᐊᕕᒃᑐᖅᓯᒪᔪᑦ, 

ᓂᓪᓕᐅᑎᒋᓗᒋᑦ ᑖᒃᑯᐊ ᒪᓕᒐᕐᔪᐊᑦ ᓯᓚᕐᔪᐊᒥ ᑲᑐᔾᔨᖃᑎᒌᑦ, ᓄᓇᕐᔪᐊᖅ ᐊᖏᕈᑎᖓᑦ ᒪᑭᒪᓇᓱᐊᕐᓂᕐᒧᑦ ᑮᓇᐅᔭᓕᕆᓂᖅ, 

ᐃᓅᓯᓕᕆᓂᖅ ᐊᒻᒪᓗ ᐱᐅᓯᑐᖃᓕᕆᓂᖅ ᐱᔪᓐᓇᕐᓂᖏᖅ2
 ᐊᒻᒪᓗ ᓄᓇᕐᔪᐊᖅ   ᐊᖏᕈᑎᖓᑦ ᑕᒪᐃᓐᓄᓕᒫᖅ ᐊᒻᒪᓗ ᓂᕈᐊᖅᑕᐅᓯᒪᔪᑦ 

ᐱᔪᓐᓇᕐᓂᖏᑦ2 ᐊᒻᒪᓗ ᕕᐊᓇ ᓱᓕᓂᕋᐅᑖ ᐊᒻᒪᓗ ᑐᑭᒧᐊᒍᑎᑦ ᐱᓕᕆᐊᒃᓴᑦ ᐊᖏᑦᓯᒪᓪᓗᒍ ᐱᒻᒪᕆᐅᓂᖅᓴᐅᓂᖓ,3
 ᐱᔪᓐᓇᕐᓂᖏᑦ 

ᐃᒻᒥᒍᑦ-ᐊᐅᓚᑦᑎᔪᓐᓇᖅᑐᑦ ᑕᒪᕐᒥᒃ ᐃᓄᐃᑦ, ᐃᒪᓐᓇ ᐱᔾᔪᑎᒋᓪᓗᒋᑦ ᐃᓱᒪᖅᓱᕐᓗᑎᒃ ᐃᓱᒪᓕᐅᕆᔪᓐᓇᕐᓗᑎᒃ ᓂᕈᐊᖅᑕᐅᓯᒪᓂᑎᒃ 

ᖃᓄᐃᓕᖓᓂᕐᒥᒍᑦ ᐊᒻᒪᓗ ᐃᓱᒪᖅᓱᕐᓗᑎᒃ ᐱᓕᕆᔪᓐᓇᕐᓗᑎᒃ ᒪᑭᒪᓇᓱᐊᕈᑎᒃᓴᓂᑦ ᑮᓇᐅᔭᑎᒍᑦ, ᐃᓅᓯᖏᑦᑎᒍᑦ ᐊᒻᒪᓗ 

ᐱᖁᓯᑐᖃᖏᑦᑎᒍᑦ ᐱᕙᓪᓕᐊᑎᑦᑎᓂᒃᑯᑦ, 

 

                                                           
2 ᑕᑯᒍᒃ ᐱᖁᔨᕗᖔᕈᑎ 2200 A (XXI), ᐃᓚᒍᓯᖅᑕᖓ. 
3 A/CONF.157/24 (ᐃᓚᖓ I), ᓵᑉᑕ. III. 

ᐃᓱᒪᒋᓗᒍ ᑕᐃᒪ ᐱᑕᖃᓐᖏᑦᑐᖅ ᐅᕙᓂ ᓱᓕᓂᕋᐅᑎᒥ ᐊᑐᖅᑕᐅᓗᓂ ᑕᐃᒪᓐᓇᐃᓐᖏᓂᕋᖅᑐᓂᒃ ᐱᔪᓐᓇᕐᓂᖏᓐᓄᑦ ᓇᖕᒥᓂ-

ᑐᑭᒧᐊᒃᑎᑦᑎᔪᓐᓇᕐᓂᖏᓐᓄᑦ ᒪᑭᒪᔪᓐᓇᕐᒪᑕ, ᐱᓕᕆᔾᔪᑎᒋᓗᒋᑦ ᒪᓕᑦᑎᐊᖅᑐᓂᒃ ᓄᓇᕐᔪᐊᑉ ᐱᖁᔭᖏᓐᓂᒃ, 

ᖃᐅᔨᓚᑦᑎᐊᖅᐳᖅ ᑖᒃᑯᐊ ᐃᓕᓴᕆᓗᒋᑦ ᐱᔪᓐᓇᐅᑎᖏᑦ ᓄᓇᖅᑲᖅᑳᖅᓯᒪᔪᑦ ᑕᒡᕙᓂ ᓱᓕᓂᕋᐅᑎ ᐱᐅᓯᕚᓪᓕᕐᓂᐊᕐᒪᑕ 

ᐋᕿᑦᑎᐊᖅᓯᒪᔾᔪᑎᒋᓗᒋᑦ ᐊᒻᒪᓗ ᐃᑲᔪᖃᑎᒌᒡᓗᑎᒃ ᐊᕙᑖᓂᑦ ᓯᑕᐃᑦᔅ ᐊᒻᒪᓗ ᓄᓇᖅᑲᖅᑳᖅᓯᒪᔪᑦ, ᒪᓕᒡᓗᑎᒃ ᑐᓐᖓᔾᔪᑎᑦ 

ᐃᖃᖅᑐᐃᕕᓕᕆᓂᖅ, ᒐᕙᒪᖃᕐᓂᕐᒧᑦ, ᐃᒃᐱᒋᑦᑎᐊᕐᓗᒋᑦ ᐃᓅᓯᕐᒥ ᐱᔪᓐᓇᐅᑎᖃᕐᓂᖅ, ᓄᓇᖅᑲᖅᑳᖅᓯᒪᔫᓂᖏᓐᓂᒃ 

ᐊᑭᕋᖅᑐᖅᑕᐅᓐᖏᓪᓗᑎᒃ ᐊᒻᒪᓗ ᒪᓕᒃᑕᐅᑦᑎᐊᕐᓗᑎᒃ, 

ᐊᔭᕆᐅᑦᑎᐊᖅᑐᑦ ᓯᑕᐃᑦᔅ ᐊᑑᑎᖃᑦᑎᐊᖅᑐᓂᒃ ᐊᑐᓕᖅᑎᑦᑎᓯᒪᓗᑎᒃ ᑕᒪᕐᒥᒃ ᑲᔪᓯᑦᑎᐊᕆᐊᖃᖅᑕᑎᒃ ᐊᖏᖅᓯᒪᔭᑎᒃ ᑕᐃᒪᓗ 

ᐊᑐᖅᑕᐅᓗᑎᒃ ᓄᓇᖅᑲᖅᑳᖅᓯᒪᔪᓄᑦ ᐊᑖᒍᑦ ᓄᓇᕐᔪᐊᒥ ᓴᓇᕐᕈᑎᖏᑦᑎᒍᑦ, ᐱᓗᐊᖅᑐᒥᒃ ᑖᒃᑯᐊ ᐱᓯᒪᔪᑦ ᐃᓅᓯᕐᒥ ᐱᔪᓐᓇᐅᑎᑦ, 

ᑐᑭᓯᓇᓱᖃᑎᒌᑦᑎᐊᕐᓗᑎᒃ ᐊᒻᒪᓗ ᐃᑲᔪᖃᑎᒌᑦᑎᐊᕐᓗᑎᒃ ᐃᓄᐃᓪᓗ ᑕᒪᑐᒧᖓ ᐊᑕᔪᓄᑦ, 

ᐱᒻᒪᕆᐅᓂᖏᓐᓂᒃ ᓴᕿᓪᓗᒋᑦ ᑖᒃᑯᐊ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᐱᒻᒪᕆᐅᔪᒥᒃ ᐊᒻᒪᓗ ᑲᔪᓯᔪᒥᒃ ᖃᐅᔨᒪᔭᐅᓕᕐᑎᑦᑎᓂᐊᖅᑐᑦ ᐊᒻᒪᓗ 

ᓴᐳᒻᒥᓗᑎᒃ ᐱᔪᓐᓇᐅᑎᖏᓐᓂᒃ ᓄᓇᖅᑲᖅᑳᖅᓯᒪᔪᑦ, ᐅᒃᐱᕆᓪᓗᒋᑦ ᑖᒃᑯᐊ ᐅᓇ ᓱᓕᓂᕋᐅᑎ ᓯᕗᒻᒧᐊᒋᐊᕈᓯᒋᔪᓐᓇᖅᑐᖅ ᐱᒻᒪᕆᐅᔪᖅ 

ᐱᒋᐊᕈᑎᒋᓪᓗᒍ ᐃᓕᓴᕆᔭᐅᓂᖅ, ᐊᑐᖅᑕᐅᓕᕐᑎᑦᑎᓂᖅ ᐊᒻᒪᓗ ᓴᐳᒻᒥᓂᖅ ᐱᔪᓐᓇᕐᓂᖏᓐᓂᒃ ᐊᒻᒪᓗ ᐃᓱᒪᖅᓱᕈᓐᓇᕐᓂᖏᓐᓂᒃ 

ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᐱᕙᓪᓕᐊᑎᑕᐅᓂᖏᑦ ᐊᑑᑎᖃᖅᑐᖅ ᖃᓄᐃᓕᐅᕈᑕᐅᔪᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᐱᓕᕆᔾᔪᑎᖏᑦ 

ᑕᒪᑐᒧᖓ, 

ᐃᓕᓴᕆᓪᓗᒋᑦ ᐊᒻᒪᓗ ᐊᖏᒃᑲᓪᓕᕐᓗᒋᑦ ᑖᒃᑯᐊ ᓄᓇᖅᑲᖅᑳᖅᓯᒪᔪᑦ ᐊᑐᓂ ᐃᓅᓯᖃᑦᑎᐊᕆᐊᖃᖅᑐᑦ ᐱᔪᒪᔭᕐᒥᖕᓂᒃ 

ᐊᑭᕋᖅᑐᖅᑕᐅᓐᖏᓪᓗᑎᒃ ᓄᓇᖅᑲᖅᑳᖅᓯᒪᔫᓂᖏᓐᓄᑦ ᐅᕕᓂᖏᓐᓄᑦ ᑕᒪᒃᒥᑦ ᐃᓅᓯᕐᒥ ᐱᔪᓐᓇᐅᑎᖃᖅᑐᒍᑦ ᐃᓕᓴᕆᔭᐅᓯᒪᔪᓂᒃ 

ᓄᓇᕐᔪᐊᖅ ᒪᓕᒐᖏᑦᑎᒍᑦ, ᐊᒻᒪᓗ  ᑖᒃᑯᐊ ᓄᓇᖅᑲᖅᑳᖅᓯᒪᔪᑦ ᐱᓯᒪᔪᑦ ᑕᒪᐃᓐᓂᒃ ᐱᔪᓐᓇᕐᓂᕐᒥᒃ ᐅᑯᐊᓗ ᐊᑐᕆᐊᖃᓪᓚᕆᖕᑕᖓ 

ᐆᒪᔾᔪᑎᒋᓪᓗᒋᑦ ᐃᓅᓯᖃᕐᕕᒋᓪᓗᒋᑦ ᐊᒻᒪᓗ ᐃᒻᒥᒃᑯᑦ ᐱᕙᓪᓕᐊᑎᑦᑎᔾᔪᑎᒋᓪᓗᒋᑦ ᐃᓅᓯᕐᒥᒍᑦ,   

ᐃᓕᓴᕆᓪᓗᒋᑦ  ᐅᑯᐊ ᖃᓄᐃᓕᖓᓂᖏᑦ ᓄᓇᖅᑲᖅᑳᖅᓯᒪᔪᑦ ᐊᔾᔨᒌᓐᖏᑦᑐᑦ ᐊᕕᒃᑐᖅᓯᒪᔪᓂᑦ ᐊᑐᓂ ᐊᒻᒪᓗ ᓄᓇᕐᔪᐊᑉ ᓄᓇᖏᓐᓂ 

ᐊᒻᒪᓗ ᑖᒃᑯᐊ ᐱᒻᒪᕆᐅᓂᖅᐸᐅᔪᑦ ᑲᓇᑕᒥ ᐊᒻᒪᓗ ᐱᓗᐊᖅᑐᒥᒃ ᐊᕕᒃᑐᖅᓯᒪᔪᑎᒍᑦ ᐊᒻᒪᓗ ᐊᔾᔨᒌᓐᖏᑦᑐᑦ ᖃᓄᐃᓐᓂᕆᓯᒪᖏᑦ 

ᐊᒻᒪᓗ ᐱᖁᓯᑐᖃᖏᓐᓄᑦ ᖃᓄᐃᓐᓂᕆᓯᒪᔭᖏᑦ ᐃᓱᒪᒋᔭᐅᑦᑎᐊᕆᐊᓕᑦ ᐊᑐᖅᑕᐅᑦᑎᐊᓗᑎᒃ,  

ᑭᒃᑯᓕᒫᑦ ᓵᖏᓐᓂ ᐊᖏᖅᓯᓪᓚᕆᑐᑦ ᑖᒃᑯᓂᖓ ᐊᑖᓂ ᑎᑎᕋᖅᓯᒪᔪᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᓱᓕᓂᕋᐅᑎᖓᑦ ᐱᔪᓐᓇᐅᑎᖏᓐᓄᑦ 

ᓄᓇᖅᑲᖅᑳᖅᓯᒪᔪᑦ ᐱᐅᓯᒃᓴᓪᓚᕆᐅᖅᖢᑎᒃ ᑎᑭᐅᑎᓯᒪᑦᑎᕐᓗᑕ ᐱᓕᕆᐊᕆᓗᒋᑦ ᑕᕐᓂᒃᑯᓪᓗ ᐱᓇᓱᐊᖃᑎᒌᑦᑎᐊᕐᓂᖅ ᐊᒻᒪᓗ ᑕᒪᕐᒥᒃ 

ᐃᒃᐱᒌᖃᑦᑕᐅᑎᑦᑎᐊᕐᓂᒃᑯᑦ: 

ᐃᓛᒃᑯᑦ 1  

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᑕᒪᐃᓐᓂᑦ ᖁᕕᐊᓱᒍᑎᖃᕈᓐᓇᕐᓗᑎᒃ, ᑕᒪᒃᑭᖅᖢᑎᒃ ᐅᒡᕙᓘᓐᓃᑦ ᐃᓄᑑᒐᓗᐊᕈᑎᒃ, ᑕᒪᐃᓐᓄᑦ  

ᐃᓅᓯᕐᒥᒃ ᐱᔪᓐᓇᐅᑎᖃᖅᑐᑦ ᐊᒻᒪᓗ ᐃᓱᒪᖅᓱᕈᓐᓇᐅᑎᖃᖅᑐᑦ ᐃᓕᓴᕆᔭᐅᓯᒪᓪᓗᑎᒃ ᒪᓕᒐᕐᔪᐊᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ, 

ᓯᓚᕐᔪᐊᓕᒫᒥᑦ ᓱᓕᓂᕋᐅᑎ ᐃᓅᓯᕐᒥᒃ ᐱᔪᓐᓇᐅᑎᖃᖅᑐᑦ4
  ᐊᒻᒪᓗ ᓯᓚᕐᔪᐊᓕᒫᒥ ᐃᓅᓯᕐᒧᑦ ᐱᔪᓐᓇᐅᑎᖃᖅᑐᑦ ᒪᓕᒐᖏᑦ,  

 

  

                                                           
4  ᐱᖁᔨᕗᖔᕈᑎ 217 A (III). 

ᐃᓛᒃᑯᑦ 2  

ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᐃᓄᑐᐃᓐᓇᐃᑦ ᐃᓱᒪᖅᓱᖅᑐᑦ ᐊᒻᒪᓗ ᐊᔾᔨᒌᑦᑎᑕᐅᓗᑎᑦ ᑕᒪᐃᓐᓄᑦ ᐊᓯᖏᓐᓄᑦ ᐃᓄᓕᒫᑦᑎᐊᓄᑦ ᐊᒻᒪᓗ 

ᐃᓄᑐᐃᓐᓇᑦᑎᐊᓄᑦ ᐊᒻᒪᓗ ᐱᔪᓐᓇᕐᓂᖃᖅᑐᖅ ᐊᕿᕋᖅᑐᖅᑕᐅᑲᑦᑕᓐᖏᓪᓗᑎᒃ ᑭᓇᐅᓂᖏᓐᓂᒃ, ᐊᒻᒪᓗ ᐊᑐᕈᓐᓇᖅᑕᑎᒃ 

ᐱᔪᓐᓇᐅᑎᑎᒃ, ᐱᓗᐊᖅᑐᒥᒃ ᒪᓕᒃᑐᑦ ᓄᓇᖅᑲᖅᑳᖅᓯᒪᔪᓂᖔᖅᑐᑦ ᐅᒡᕙᓘᓐᓃᑦ ᑭᒃᑰᓂᖏᓐᓂᒃ ᓄᓇᖅᑲᖅᑳᖅᓯᒪᔫᓪᓗᑎᒃ.  

 

ᐃᓛᒃᑯᑦ 3  

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᓂᖃᖅᑐᑦ ᓇᖕᒥᓂ-ᐊᐅᓚᑦᑎᓗᑎᒃ ᒪᑭᒪᔾᔪᑎᒃᓴᓄᑦ. ᐱᔾᔪᑎᒋᓪᓗᒍ ᑖᒃᑯᐊ ᐱᔪᓐᓇᓂᖃᕐᒪᑕ 

ᐃᓱᒪᖅᓱᕈᓐᓇᖅᑐᑦ ᓂᕈᐊᖅᑕᐅᓯᒪᓂᒃᑯᑦ ᒐᕙᒪᓕᕆᓂᒃᑯᑦ ᐊᒻᒪᓗ ᐃᓱᒪᖅᓱᖅᑐᑦ ᓇᖕᒥᓂ ᒪᑭᒪᔾᔪᑎᒃᓴᓄᑦ ᑮᓇᐅᔭᓕᕆᓂᕐᒥ, 

ᐃᓅᓯᓕᕆᓂᕐᒥ ᐊᒻᒪᓗ ᐱᐅᓯᑐᖃᓕᕆᓂᕐᒧᑦ ᐱᕙᓪᓕᐊᑎᑦᑎᓗᑎᒃ. 

 

ᐃᓛᒃᑯᑦ 4  

ᓄᓇᖅᑲᖅᑳᖅᓯᒪᔪᑦ, ᐊᑐᕈᓐᓇᖅᑕᖏᑦ ᓇᖕᒥᓂ-ᐊᐅᓚᑦᑎᓗᑎᒃ ᒪᑭᒪᔾᔪᑎᒃᓴᓄᑦ, ᐱᔪᓐᓇᕐᓂᖃᖅᑐᑦ ᐃᒻᒥᖕᓂᒃ ᐊᐅᓚᔪᓐᓇᖅᑐᑦ 

ᐅᒡᕙᓘᓐᓃᑦ ᓇᖕᒥᓂ-ᒐᕙᒪᖃᕈᓐᓇᖅᑐᑦ ᐃᒻᒥᒍᑦ ᐊᒻᒪᓗ ᓄᓇᓕᒃᑎᒍᑦ, ᐊᒻᒪᓗ ᑕᒪᐅᓐᓇ ᐊᒻᒪᓗ ᐱᓯᒪᔪᓄᑦ ᑮᓇᐅᔭᓕᕆᓂᖅ ᓇᖕᒥᓂᖅ 

ᐊᐅᓚᓐᓂᐊᖅᑕᖏᑦ.  

 

ᐃᓛᒃᑯᑦ 5  

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᓂᖃᖅᑐᑦ ᐋᕿᑦᑎᐊᖅᓯᒪᐃᓐᓇᕐᓗᒋᑦ ᐊᑐᕐᓗᒋᑦ ᐊᒻᒪᓗ ᓴᖕᖏᒃᑎᒋᐊᖅᓯᒪᓗᒋᑦ ᐊᔾᔨᐅᓐᖏᑦᑐᑦ 

ᓂᕈᐊᖅᑕᐅᓯᒪᔪᓕᕆᓂᖅ, ᒪᓕᒐᓕᕆᓂᖅ, ᒪᑭᒪᔾᔪᑎᓕᕆᓂᖅ, ᐃᓅᓯᓕᕆᓂᖅ ᐊᒻᒪᓗ ᐱᐅᓯᑐᖃᓕᕆᓂᖅ, ᐱᓯᒪᓗᒋᑦ ᐱᔪᓐᓇᐅᑎ 

ᐃᓚᐅᔪᓐᓇᕐᓂᖏᑦ ᑕᒪᐃᓐᓄᑦ, ᑕᐃᒪᓐᓇᐅᔪᒪᑎᓪᓗᒋᑦ, ᓂᕈᐊᖅᑕᐅᓯᒪᔪᓕᕆᓂᕐᒧᑦ, ᒪᑭᒪᔾᔪᑕᐅᓂᐊᖅᑐᓄᑦ, ᐃᓅᓯᖏᓐᓄᑦ ᐊᒻᒪᓗ 

ᐱᖁᓯᑐᖃᖏᓐᓄᑦ ᐃᓗᐊᓂ ᓯᑕᐃᑦᔅ. 

 

ᐃᓛᒃᑯᑦ 6  

ᑕᒪᕐᒥᑦᑎᐊᖅ ᓄᓇᖅᑲᖅᑳᖅᓯᒪᔪᑦ ᐱᔪᓐᓇᕐᓂᖃᖅᑐᖅ ᓄᓇᒥ ᓇᑭᖕᖔᖅᓯᒪᓂᕐᒥᒃ. 

 

ᐃᓛᒃᑯᑦ 7  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᕐᓂᖃᖅᑐᑦ ᐃᓅᓯᕐᒧᑦ, ᑎᒥᒥᒍᑦ ᐊᒻᒪᓗ ᐃᓱᒪᒥᒍᑦ ᒪᓕᑦᑎᐊᖅᑐᒥᒃ, ᐃᓱᒪᖅᓱᕐᓗᑎᒃ ᓄᓇᖃᑎᒌᖕᓂᖕᒧᑦ 

ᐊᒻᒪᓗ ᑲᑉᐱᐊᓇᖅᑐᒃᑰᓕᖁᓇᒋᑦ ᑭᓇᑐᐃᓐᓇᖅ. 

2. ᓄᓇᖅᑲᖅᑳᖅᓯᒪᔪᑦ ᑕᐃᒫᒃᑕᐅᖅ ᐱᔪᓐᓇᕐᓂᖃᖅᑐᑦ ᐃᓅᓯᖃᕐᓗᑎᒃ ᐃᓱᒪᖅᓱᕐᓗᑎᒃ, ᓴᐃᒪᓇᖅᑐᒥᒃ ᐅᓇᑕᕐᓂᖃᓐᖏᑦᑐᒥᒃ ᐊᒻᒪᓗ 

ᑲᑉᐱᐊᓇᖅᑐᖃᓐᖏᑦᑐᒥᒃ ᐊᔾᔨᐅᓐᖏᑑᔾᔪᓯᖏᑦᑎᒍᑦ ᐊᒻᒪᓗ ᑐᖁᕋᖅᑕᐅᓕᕐᓂᐊᓐᖏᑦᑐᑦ ᑕᐃᒪᐃᑦᑑᓂᖏᑦ ᒪᓕᒡᓗᑎᒃ ᐅᒡᕙᓘᓐᓃᑦ 

ᐋᓐᓂᖅᓯᖅᑕᐅᓂᒃᑯᑦ, ᐃᓚᒋᐅᕗᑦ ᐱᔪᒪᓐᖏᑎᓪᓗᒋᑦ ᐊᔭᐅᖅᑕᐅᓗᑎᒃ ᐲᖅᑕᐅᔭᕆᐊᖃᓐᖏᑦᑐᑦ ᓄᑕᖃᖏᑦ ᐱᔭᐅᓗᑎᒃ ᐊᓯᖏᓐᓄᒃ 

ᑐᓐᓂᖁᑕᐅᓗᑎᒃ    

ᐃᓛᒃᑯᑦ 8  

1. ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᖅᑐᑦ ᐃᓅᓯᕆᓐᖏᑕᖏᓐᓄᑦ ᐃᓅᓯᖅᑖᖅᑎᑕᐅᓗᑎᒃ ᐅᒡᕙᓘᓐᓃᑦ 

ᓄᖑᑎᑕᐅᓗᑎᒃ ᐱᖁᓯᖏᑦ ᐃᓅᔾᔪᑎᖏᑦ.    

2. ᓯᑕᐃᑦᔅ ᑐᓂᓯᓯᒪᓂᐊᖅᑐᑦ ᐊᑑᑎᖃᑦᑎᐊᖅᑐᓂᒃ ᐱᓕᕆᔾᔪᑎᒃᓴᓂᒃ ᑕᐃᒪᓐᓇᐅᓂᐊᓐᖏᒻᒪᑕ,ᐊᒻᒪᓗ ᐅᖃᐅᓯᕆᑲᓐᓂᕐᓗᒋᑦ 

ᐱᓕᕆᐊᕆᑲᓐᓂᕐᓗᒋᑦ ᐅᑯᓗᖓ: 

(a) ᖃᓄᑐᐃᓐᓇᖅ ᐱᓕᕆᔪᑦ ᑐᕌᖅᑐᑦ ᐅᒡᕙᓘᓐᓃᑦ ᐊᒃᑐᐃᔪᑦ ᒪᓕᒃᑕᐅᓕᒪᑎᑦᑎᔪᑦ ᐊᔾᔨᐅᓐᖏᑑᓪᓗᑎᒃ ᐃᓅᔾᔪᑎᖏᓐᓄᑦ, 

ᐅᒡᕙᓘᓐᓃᑦ ᐱᐅᓯᑐᖃᖏᓐᓄᒃ ᐊᑑᑎᖃᖅᑐᓂᒃ ᐅᒡᕙᓘᓐᓃᑦ ᐃᓅᔾᔪᓯᖏᓐᓄᑦ ᑭᒃᑰᔾᔪᑎᖏᓐᓄᑦ; 

(b) ᖃᓄᑐᐃᓐᓇᖅ ᐱᓕᕆᔪᑦ ᑐᕌᖅᑐᑦ ᐅᒡᕙᓘᓐᓃᑦ ᐊᒃᑐᐃᔪᑦ ᓄᓇᐃᖅᑕᐅᓗᑎᒃ, ᑎᐅᓕᑐᐊᓕᔅ ᐱᔭᐅᓗᑎᒃ ᐅᒡᕙᓘᓐᓃᑦ ᓄᓇᐅᑉ 

ᐱᖁᑎᖏᓐᓂᑦ;  

(c) ᖃᓄᑐᐃᓐᓇᖅ ᐱᓕᕆᔪᑦ ᐊᔭᐅᕆᔪᑦ ᓄᓇᖃᖅᑐᓂᒃ ᓅᓪᓗᑎᒃ ᑐᕌᕆᔭᐅᑎᓪᓗᒋᑦ ᐅᒡᕙᓘᓐᓃᑦ ᐊᒃᑐᐃᑎᓪᓗᒋᑦ ᓱᕋᐃᔪᓂᒃ 

ᐅᒡᕙᓘᓐᓃᑦ ᓯᐊᕐᕆᓪᓗᒋᑦ ᓇᓕᐊᖕᓂᑐᐃᓐᓇᖅ ᐱᔪᓐᓇᐅᑎᖓᓐᓂᒃ; 

(d) ᖃᓄᑐᐃᓐᓇᖅ ᐱᓕᕆᔪᑦ ᐃᓅᓯᕆᓐᖏᑕᖏᓐᓂᒃ ᓄᓇᖃᓕᖅᑎᑕᐅᓇᓱᒡᓗᑎᒃ ᐅᒡᕙᓘᓐᓃᑦ ᐃᓚᓕᐅᑎᑎᑕᐅᓇᓱᒡᓗᑎᒃ; 

(e) ᖃᓄᑐᐃᓐᓇᖅ ᐱᓕᕆᔪᑦ ᓂᕈᐊᖅᑕᐅᓯᒪᔪᓂᑦ ᑕᒻᒪᖅᑎᑦᑎᓇᓱᒋᐊᖃᓐᖏᑦᑐᑦ ᖃᐅᔨᒪᔭᐅᓕᑦᑎᐊᕐᑎᑦᑎᓂᕐᒧᑦ ᐅᒡᕙᓘᓐᓃᑦ 

ᐊᔭᐅᕆᔪᑦ ᓄᓇᖅᑲᖅᑳᖅᓯᒪᔪᑦ ᐊᑭᕋᖅᑐᖅᑕᐅᓗᑎᒃ ᐅᒡᕙᓘᓐᓃᑦ ᑭᒃᑰᓂᖏᓐᓂᒃ ᐊᑭᕋᖅᑐᖅᑕᐅᓕᕐᑎᑦᑎᓗᑎᒃ 

 

ᐃᓛᒃᑯᑦ 9  

ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᖅᑐᑦ ᐃᓚᒋᔭᐅᓂᕐᒧᑦ ᓄᓇᖅᑲᖅᑳᖅᓯᒪᔪᑦ ᓄᓇᓕᖕᓂ ᐅᒡᕙᓘᓐᓃᑦ 

ᐃᓅᖃᑎᒌᖕᓂ, ᒪᓕᒡᖢᒍ ᐱᖁᓯᑐᖃᑦ ᐊᒻᒪᓗ ᐊᑐᖅᑕᐅᕙᒃᑐᑐᖃᑦ ᓄᓇᓖᑦ ᐅᒡᕙᓘᓐᓃᑦ ᐃᓅᖃᑎᒌᑦ. ᐃᓅᓂᖏᓐᓂᒃ 

ᐊᑭᕋᖅᑐᖅᑕᐅᓐᖏᓪᓗᑎᒃ ᖃᓄᑐᐃᓐᓇᖅ ᑕᐃᒪᓐᓇᐃᓕᕋᔭᖅᐸᑕ ᐱᔪᓐᓇᐅᑎᕐᓂᖕᒥᒃ ᐊᑐᖅᓯᔾᔪᑎᖃᕐᓂᕐᒥᒃ. 

 
ᐃᓛᒃᑯᑦ 10  

ᓄᓇᖅᑲᖅᑳᖅᓯᒪᔪᑦ ᐊᔭᐅᖅᑕᐅᓗᑎᒃ ᐲᖅᑎᑕᐅᓂᐊᓐᖏᑦᑐᑦ ᓄᓇᖓᓐᓂᑦ ᐅᒡᕙᓘᓐᓃᑦ ᑎᐅᓕᑐᐊᓕᔅ. ᐊᓯᐊᓄᑦ ᓄᒃᑎᖅᑕᐅᓗᑎᒃ 

ᐃᓅᓇᓱᖁᔭᐅᓕᕐᓂᐊᓐᖏᑦᑐᑦ ᐃᓱᒪᖅᓲᑕᐅᓗᑎᒃ, ᐊᖏᖅᑎᑕᐅᓚᐅᓐᖏᓪᓗᑎᒃ ᐊᒻᒪᓗ ᑐᓴᖅᑎᑕᐅᓚᐅᓐᖏᓪᓗᑎᒃ ᓄᓇᖅᑲᖅᑳᖅᓯᒪᔪᑦ 

ᐊᖏᕐᒪᖔᑕ ᐊᒻᒪᓗ ᐊᖏᖅᑕᐅᓯᒪᓐᖏᓪᓗᑎᒃ ᓈᒻᒪᒃᑐᓂᑦ ᐊᑭᓕᖅᑕᐅᔪᓐᓇᕐᓂᐊᕐᒪᑕ ᐊᒻᒪᓗ, ᑕᐃᑲᓂ ᐃᓱᒪᖅᓱᕐᓗᑎᒃ 

ᐅᑎᕈᓐᓇᕐᓗᑎᒃ. 

 
ᐃᓛᒃᑯᑦ 11  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐊᑐᕈᓐᓇᖅᖢᒋᑦ ᐊᒻᒪᓗ ᐆᒻᒪᕆᐊᖅᑎᓪᓗᒋᑦ ᐱᖁᓯᑐᖃᖅᑎᑦ ᐊᒻᒪᓗ ᐊᑐᖅᐸᒃᑕᑐᖃᖅᑎᒃ. 

ᐅᓇ ᐃᓚᖃᖅᑐᖅ ᐱᔪᓐᓇᕐᓂᖃᖅᑐᑦ ᐊᑐᐃᓐᓇᕐᓗᒋᑦ, ᓴᐳᒻᒥᓗᒋᑦ ᐊᒻᒪᓗ ᐱᕙᓪᓕᐊᑎᓪᓗᒋᑦ ᑭᖑᓂᑦᑎᓐᓂᑦ, ᒫᓐᓇᒧᑦ ᐊᒻᒪᓗ 

ᓯᕗᓂᒃᓴᑦᑎᓐᓄᑦ ᑕᐃᒪᐃᑦᑐᖑᖅᓯᒪᔪᑦ ᐱᖁᓯᑐᖃᖏᑦ, ᓲᕐᓗ ᐃᑦᑕᕐᓂᑕᐃᑦ ᐊᒻᒪᓗ ᖃᕐᒪᕕᓃᑦ ᐃᓂᒋᔭᐅᔪᑐᖃᐃᓪᓗ, ᐱᖁᑎᑐᖃᐃᑦ, 

ᓴᓇᔾᔪᓯᑐᖃᐃᑦ, ᓇᓪᓕᐅᓐᓂᖅᓯᐅᕈᓯᑦ, ᓄᑖᑦ ᐱᓕᕆᔾᔪᑕᐅᓕᖅᑐᑦ ᐊᒻᒪᓗ ᑕᑯᒃᓴᐅᓪᓗᑎᒃ ᐊᒻᒪᓗ ᐱᖕᖑᐊᖅᑎᑦ ᐊᒻᒪᓗ 

ᐅᖃᓕᒫᒐᓕᕆᓂᖅ. 

2. ᓯᑕᐃᑦᔅ ᑐᓂᓯᓯᒪᓂᐊᖅᑐᑦ ᒪᒥᔾᔪᑎᒃᓴᓂᒃ ᐋᕿᒍᑎᒃᓴᓂᒃ ᑕᒪᐅᓐᓇ ᐊᑑᑎᖃᑦᑎᐊᖅᑐᑎᒍᑦ ᐱᓕᕆᔾᔪᑎᑎᒍᑦ, ᐅᑯᐊ 

ᐃᓚᒋᔭᐅᔪᓐᓇᖅᑐᑦ ᐅᑎᖅᑎᑦᑎᓂᖅ ᐱᓕᕆᖃᑎᒋᓗᒋᑦ ᓄᓇᖅᑲᖅᑳᖅᓯᒪᔪᑦ, ᐃᒃᐱᒋᑦᑎᐊᕐᓗᒋᑦ ᐱᖁᓯᑐᖃᖏᑦ, ᖃᐅᔨᒪᔪᕐᔪᐊᖑᓂᖏᑦ, 

ᑐᒃᓯᐊᕐᕕᖏᑦ ᐊᒻᒪᓗ ᑕᒪᕐᒥᒃ ᐊᑕᔪᑦ ᐱᖁᑎᖏᑦ ᐱᔭᐅᓂᑯᑦ ᐃᓱᒪᖅᓲᑕᐅᔭᕆᐊᖃᓐᖏᓚᑦ, ᐊᖏᖅᑕᐅᖄᕆᐊᓕᑦ ᐊᒻᒪᓗ 

ᑐᓴᖅᑎᑕᐅᖄᕆᐊᓕᑦ ᐅᒡᕙᓘᓐᓃᑦ ᓱᕋᒃᑕᐅᒐᔭᖅᐸᑕ ᒪᓕᒐᖏᑦ, ᐱᖁᓯᑐᖃᖏᑦ ᐊᒻᒪᓗ ᐱᓕᕆᔾᔪᓯᑐᖃᖏᑦ. 

 

ᐃᓛᒃᑯᑦ 12  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐱᔪᓐᓇᕐᓂᖃᖅᖢᑎᒃ ᑲᑎᑦᑎᓗᑎᒃ ᐊᑐᖅᑕᐅᑎᑦᑎᓗᑎᒃ, ᐱᑦᑎᐊᑎᑦᑎᓗᑎᒃ ᐊᒻᒪᓗ 

ᐃᓕᓐᓂᐊᖅᑎᑦᑎᓗᑎᒃ ᑕᕐᓂᓕᕆᔾᔪᓯᕐᓂᒃ ᐊᒻᒪᓗ ᑐᒃᓯᐊᕈᓯᕐᓂᒃ ᐊᑐᖅᐸᒃᑕᑐᖃᕐᕕᖕᓂᒃ ᐃᓅᓪᓗᑎᒃ, ᐊᑐᖅᑕᖏᑦ ᓱᓕ ᐊᒻᒪᓗ 

ᓇᓪᓕᐅᓐᓂᖅᓯᐅᕈᓯᖏᑦ, ᐱᔪᓐᓇᓂᖃᖅᑐᑦ ᐋᕿᑦᑎᐊᖅᓯᒪᐃᓐᓇᕐᓗᒋᑦ, ᓴᐳᒻᒥᓗᒋᑦ, ᐊᒻᒪᓗ ᐊᑐᕈᓐᓇᑦᑎᐊᕐᓗᒋᑦ ᐃᒻᓯᒥᖕᓄᑦ 

ᑐᒃᓯᐊᕈᓯᖅᑎᒃ ᐊᒻᒪᓗ ᐱᖁᓯᑐᖃᖃᕐᕕᒃᑎᒃ ᖃᕐᒪᑐᖃᐃᑦ, ᐱᔪᓐᓇᕐᓂᖃᖅᑐᑦ ᐊᑐᕈᓐᓇᖅᖢᒋᑦ ᐊᒻᒪᓗ ᐊᐅᓚᑦᑐᓐᓇᖅᖢᒋᑦ 

ᐊᑐᖅᑕᐅᔪᓐᓇᕐᒪᖔᑕᓗ ᓇᓪᓕᐅᓐᓂᖅᓯᐅᕈᓯᑦ ᐱᖁᑎᖏᑦ; ᐊᒻᒪᓗ ᐱᔪᓐᓇᕐᓂᖃᖅᑐᑦ ᐅᑎᕐᑎᑕᐅᓗᑎᒃ ᓄᓇᖏᓐᓄᑦ ᑐᖁᖓᔪᑦ 

ᑎᒥᖏᑦ.   

2. ᓯᑕᐃᑦᔅ ᕿᓂᕐᓂᐊᖅᑐᑦ ᐊᑐᖅᑕᐅᔪᓐᓇᕐᓂᐊᕐᒪᑕ ᐊᒻᒪᓗ/ᐅᒡᕙᓘᓐᓃᑦ ᓄᓇᖑᓐᓄᑦ ᐅᑎᖅᓯᒪᔪᑦ ᓇᓪᓕᐅᓐᓂᖅᓯᐅᕈᓯᑦ ᐱᖁᑎᓪᓗ 

ᐊᒻᒪᓗ ᐃᓄᐃᑦ ᑐᖁᖓᔪᑦ ᑎᒥᖏᑦ ᐱᓯᒪᓗᒋᑦ ᓈᒻᒪᒃᑐᑯᑦ, ᓴᕿᔮᑦᑎᐊᕐᓗᑎᒃ ᐊᒻᒪᓗ ᐊᑑᑎᖃᑦᑎᐊᕐᓗᑎᒃ ᐱᓕᕆᔾᔪᓯᖏᑦ 

ᓴᕿᑕᐅᓯᒪᓗᑎᒃ ᑲᑐᔾᔨᖃᑎᒌᒡᓗᑎᒃ ᓄᓇᖅᑲᖅᑳᖅᓯᒪᔪᓪᓗ. 

 

ᐃᓛᒃᑯᑦ 13  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐆᒻᒪᕆᐊᖅᑎᑲᓐᓂᕐᓗᒋᑦ, ᐊᑐᕐᓗᒋᑦ, ᐱᕙᓪᓕᐊᑎᓪᓗᒋᑦ ᐊᒻᒪᓗ ᑲᔪᓯᑎᓪᓗᒋᑦ ᓯᕗᓂᒃᓴᒧᑦ 

ᐃᓅᓂᐊᖅᑐᓄᑦᐃᒻᒪᑲᓪᓚᒃ ᐊᑐᖅᑕᐅᓂᑯᓂᑦ, ᐅᖃᐅᓯᑦ, ᐅᓂᒃᑳᖅᑐᐊᑦ, ᐱᓕᕆᔾᔪᓯᖏᑦ, ᑎᑎᕋᕈᓯᖏᑦ ᐊᒻᒪᓗ ᐅᖃᓕᒫᓕᕆᔾᔪᓯᖏᑦ, 

ᐊᒻᒪᓗ ᐃᓂᓕᐅᕐᓄᒋᑦ ᐊᒻᒪᓗ ᐱᓯᒪᓗᒋᑦ ᐊᑎᖅᑎᒃ ᓄᓇᓖᑦ, ᓄᓇᐃᑦ ᐊᑎᖏᑦ ᐊᒻᒪᓗ ᐃᓄᐃᑦ. 

2. ᓯᑕᐃᑦᔅ ᐊᑑᑎᖃᖅᑐᓂᒃ ᐱᓕᕆᓂᐊᖅᑐᑦ ᓴᐳᒻᒥᔭᐅᑦᑎᐊᖁᓪᓗᒋᑦ ᐱᔪᓐᓇᐅᑎᖏᑦ ᐊᒻᒪᓗ ᑐᑭᓯᐅᒪᔭᐅᑦᑎᐊᕐᓗᑎᒃ ᑖᒃᑯᐊ 

ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᑐᑭᓯᔭᐅᓗᑎᒃ ᓂᕈᐊᖅᑕᐅᓯᒪᔪᓕᕆᓂᖏᑦ, ᒪᓕᒐᓕᕆᓂᖏᑦ ᐊᒻᒪᓗ ᑎᑎᕋᖅᑕᐅᒪᕙᓪᓕᐊᒋᐊᓕᑦ, 

ᑕᐃᑲᖓᓐᓂ ᑕᐃᒪᓐᓇᐅᔭᕆᐊᖃᖅᑎᓪᓗᒋᑦ ᑕᒪᐅᓐᓇ ᒪᓕᒐᕐᑎᒍᑦ ᑐᓐᖓᔾᔪᑎᖏᑦᑎᒍᑦ ᑐᑭᓕᐅᕈᑕᐅᔪᑦ ᐅᒡᕙᓘᓐᓃᑦ ᐊᓯᖏᑦ 

ᐊᑑᑎᖃᖅᑐᒃᑯᑦ.  

 

ᐃᓛᒃᑯᑦ 14  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᓴᕿᑦᑎᓗᑎᒃ ᐊᒻᒪᓗ ᐊᐅᓚᑦᑎᓗᑎᒃ ᐃᓕᓐᓂᐊᖅᑐᓕᕆᓂᖏᑦ ᐊᒻᒪᓗ ᐃᓕᓐᓂᐊᕐᕕᖏᑦ 

ᐃᓕᓐᓂᐊᕐᑎᑦᑎᔾᔪᑎᒋᓗᒋᑦ ᓇᖕᒥᓂᖅ ᐅᖃᐅᓯᕐᒥᖕᓂᒃ, ᐊᑑᑎᖃᖅᑐᑎᒍᑦ ᐱᖁᓯᑐᖃᕐᖏᓪᓗ ᐱᓕᕆᔾᔪᓯᑦ ᐃᓕᓐᓂᐊᖅᑕᐅᑎᓪᓗᒋᑦ 

ᐊᒻᒪᓗ ᐱᒋᐅᖅᑕᐅᑦᑎᐊᕐᓗᑎᒃ. 

2. ᓄᓇᖅᑲᖅᑳᖅᓯᒪᔪᑦ ᑭᒃᑯᑐᐃᓐᓇᐃᑦ, ᐱᓗᐊᖅᑐᒥᒃ ᓄᑕᖃᑦ, ᐱᔪᓐᓇᕐᓂᖃᖅᑐᑦ ᑕᒪᐃᓐᓄᑦ ᐊᒻᒪᓗ ᐃᓕᓐᓂᐊᕈᑎᖏᓐᓄᑦ ᓯᑕᐃᑦᔅ 

ᓄᓇᖅᑲᖅᑳᖅᓯᒪᔫᓂᖏᓐᓂᒃ ᐊᑭᕋᖅᑐᖅᑕᐅᓐᖏᓪᓗᑎᒃ. 

3. ᓯᑕᐃᑦᔅ ᐃᒪᓐᓇᐅᓂᐊᖅᑐᑦ, ᐱᓕᕆᖃᑎᒋᓗᒋᑦ ᓄᓇᖅᑲᖅᑳᖅᓯᒪᔪᑦ, ᐊᑑᑎᖃᑦᑎᐊᖅᑐᓂᒃ ᐱᓕᕆᔾᔪᑎᖃᕐᓗᑎᒃ, ᑕᐃᒪᓗ 

ᓄᓇᖅᑲᖅᑳᖅᓯᒪᔪᑦ ᐊᑐᓂ, ᐱᓗᐊᖅᑐᒥᒃ ᓄᑕᖃᑦ, ᐃᓚᓕᐅᑎᓯᒪᓗᑎᒃ ᐅᑯᐊᓗ ᓄᓇᖃᖅᑐᑦ ᓯᓚᑖᓂ ᓄᓇᖏᑦᑕ, ᐱᔪᓐᓇᕐᓗᑎᒃ, 

ᐱᑕᖃᖅᑎᓪᓗᒋᑦ, ᐃᓕᓐᓂᐊᕈᑎᓂᒃ ᓇᖕᒥᓂᖅ ᐱᖁᓯᑐᖃᕐᒥᖕᓂᒃ ᐊᒻᒪᓗ ᐅᖃᐅᓯᖏᓐᓂᒃ ᐊᑐᕐᓗᑎᒃ. 

ᐃᓛᒃᑯᑦ 15  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐱᑯᒋᓗᒋᑦ ᐊᒻᒪᓗ ᐊᔾᔨᒋᔭᐅᓐᖏᑑᓂᖅ ᐃᓅᔾᔪᓯᖏᑦ, ᐱᖁᓯᑐᖃᖏᑦ, ᐃᒻᒪᑲᓪᓚᒃ 

ᐊᑐᖅᑕᐅᕙᒃᑐᑐᖃᑦ ᐊᒻᒪᓗ ᐱᔭᐅᔪᒪᔪᑦ ᓇᒻᒪᑦᑎᐊᖅᑐᓂᒃ ᐱᓯᒪᓂᐊᖅᑐᑦ ᐃᓕᓐᓂᐊᕐᑎᑦᑎᓂᕐᒥ ᐊᒻᒪᓗ ᐃᓄᓕᒫᑦ 

ᑐᓴᕆᐊᖃᖅᑕᖏᓐᓄᑦ.  

2. ᓯᑕᐃᑦᔅ ᐱᓕᕆᓂᐊᖅᑐᖅ ᐊᑑᑎᖃᑦᑎᐊᖅᑐᓂᒃ, ᑐᑭᓯᓇᓱᐊᖃᑎᒌᑦᑎᐊᕐᓗᑎᒃ ᐊᒻᒪᓗ ᐃᑲᔪᖃᑎᒌᑦᑎᐊᕐᓗᑎᒃ ᓄᓇᖅᑲᖅᑳᖅᓯᒪᔪᑦ 

ᐃᓱᒫᓘᑎᖏᓐᓂᒃ, ᓄᖑᑎᓪᓗᒋᑦ ᓄᓇᖅᑲᖅᑳᖅᓯᒪᔪᓂᒃ ᐊᑭᕋᖅᑐᕐᓂᖅ ᐊᒻᒪᓗ ᐊᑐᖅᑕᐅᔪᓐᓃᕐᓗᓂ ᐊᐅᖏᑦ ᑕᐅᑦᑐᖏᑦ 

ᐊᑭᕋᖅᑐᖅᑕᐅᔾᔪᑎᖏᑦ ᐊᒻᒪᓗ ᐊᑐᖅᑕᐅᑎᖔᕐᓗᒋᑦ ᐋᓐᓂᖅᑕᐅᒐᓗᐊᕐᓗᑎᒃ ᑲᔪᖏᕐᓂᐊᖅᑐᑦ, ᑐᑭᓯᓗᑎᒃ ᐊᒻᒪᓗ 

ᐱᓇᓱᐊᖃᑎᒋᑦᑎᐊᕐᓗᒋᑦ ᐊᕙᑖᓂ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᐊᓯᖏᑦ.  

 

ᐃᓛᒃᑯᑦ 16  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᓴᕿᑦᑎᓗᑎᒃ ᓇᖕᒥᓂᖅ ᑐᓴᒐᒃᓴᓕᕆᔾᔪᑎᓂᒃ ᓇᖕᒥᓂᖅ ᐅᖃᐅᓯᕐᒥᖕᓂᒃ ᐊᑐᖅᑐᓂᒃ ᐊᒻᒪᓗ 

ᐱᑎᑕᐅᔪᓐᓇᕐᓗᑎᒃ ᑕᒪᐃᓐᓂᒃ ᖃᓄᐃᓕᖓᔪᓕᒫᓂ ᓄᓇᖅᑲᖅᑳᖅᓯᒪᔫᓐᖏᑦᑐᑦ ᑐᓴᒐᒃᓴᓕᕆᔾᔪᑎᖏᑦᑎᒍᑦ ᐊᑭᕋᖅᑐᖅᑕᐅᓐᖏᓪᓗᑎᒃ. 

2. ᓯᑕᐃᑦᔅ ᐱᓕᕆᓂᐊᖅᑐᑦ ᐊᑑᑎᖃᖅᑐᓂᒃ ᓯᑕᐃᑦᔅ ᐱᖁᑎᖏᓐᓂᑦ ᑐᓴᒐᒃᓴᓕᕆᓗᑎᒃ ᐱᓯᒪᓂᖃᑦᑎᐊᖅᑐᓂᒃ ᓄᓇᖅᑲᖅᑳᖅᓯᒪᔪᓂᒃ 

ᐱᐅᓯᑐᖃᖏᓐᓄᑦ ᐊᔾᔨᒌᓐᖏᑦᑐᓂᒃ, ᓯᑕᐃᑦᖦ, ᐊᑭᕋᖅᑐᕐᓂᖃᓐᖏᓪᓗᑎᒃ ᐊᑐᖅᓯᑦᑎᐊᕐᓗᑎᒃ ᐃᓱᒪᖅᓱᕐᓗᑎᒃ ᐅᖃᕈᓐᓇᕐᒥᔪᑦ, 

ᐊᔭᐅᕆᑦᑎᐊᖅᓯᒪᔪᑦ ᐃᒻᒥᑰᖅᑐᑦ ᐊᐅᓚᑕᑦ ᑐᓴᒐᒃᓴᓕᕆᔾᔪᑎᑦ ᐱᓯᒪᑦᑎᐊᕐᓗᑎᒃ ᓄᓇᖅᑲᖅᑳᖅᓯᒪᔪᑦ ᐱᖁᓯᑐᖃᖏᑦ 

ᐊᔾᔨᒌᓐᖏᑑᑕᐅᖕᒪᑕ. 

 

ᐃᓛᒃᑯᑦ 17  

1. ᓄᓇᖅᑲᖅᑳᖅᓯᒪᔪᑦ ᐊᑐᓂ ᐊᒻᒪᓗ ᐃᓄᐃᑦ ᐱᔪᓐᓇᐅᑎᖃᖅᑐᑦ ᖁᕕᐊᒋᑦᑎᐊᕐᓗᒋᑦ ᑕᒪᕐᒥᒃ ᐱᔪᓐᓇᐅᑎᑦ ᓴᕿᑕᐅᔪᑦ ᐊᑖᒍᑦ 

ᐊᑑᑎᖃᖅᑐᑦ ᓯᓚᕐᔪᐊᕐᒥ ᐊᒻᒪᓗ ᓄᓇᓕᖏᓐᓂ ᓴᓇᓂᕐᒧᑦ ᒪᓕᒐᖅ 

2. ᓯᑕᐃᑦᔅ ᐱᓕᕆᓂᐊᖅᑐᖅ ᑐᑭᓯᓇᓱᐊᖃᑎᒌᑦᑎᐊᕐᓗᑎᒃ ᐊᒻᒪᓗ ᐃᑲᔪᖃᑎᒌᑦᑎᐊᕐᓗᑎᒃ ᓄᓇᖅᑲᖅᑳᖅᓯᒪᔪᑦ ᓇᓪᓕᐊᑐᐃᓐᓇᒥᒃ 

ᐱᓕᕆᔾᔪᑕᐅᓂᐊᖅᑐᒥᒃ ᓴᐳᒻᒥᓗᒋᑦ ᓄᓇᖅᑲᖅᑳᖅᓯᒪᔪᑦ ᓄᑕᕋᖏᑦ ᑕᒪᑐᒪᖓᑦ ᑮᓇᐅᔭᓕᐅᕈᑕᐅᓕᖁᓇᒋᑦ ᐱᖁᔭᕐᓂᒃ ᓱᕋᐃᔪᓂᑦ 

ᐊᒻᒪᓗ ᓴᓇᑎᑕᐅᓂᐊᓐᖏᒻᒪᑕ ᐊᑦᑕᕐᓇᖅᑐᓂᒃ ᑖᒃᑯᓄᖓ ᐅᒡᕙᓘᓐᓃᑦ ᐸᒡᕕᔪᓂᒃ ᓄᑕᕋᐅᑉ ᐃᓕᓐᓂᐊᕐᓂᖓᓂᒃ, ᐅᒡᕙᓘᓐᓃᑦ 

ᐋᓐᓂᖅᓯᔪᓐᓇᖅᑐᓂᒃ ᐅᓗᕆᐊᓇᖅᑐᓂᒃ ᖃᓂᒻᒪᐅᑎᒋᔪᓐᓇᕐᓗᒋᑦ ᐅᒡᕙᓘᓐᓃᑦ ᑎᒥᖏᓐᓄᑦ, ᐃᓱᒪᖏᓐᓄᑦ, ᑕᕐᓂᖏᓐᓄᑦ, ᑖᔅᓱᒧᖓ 

ᐅᒡᕙᓘᓐᓃᑦ ᐃᓅᓯᕐᒧᑦ ᐱᕙᓪᓕᐊᑦᑎᐊᕈᑎᒃᓴᖏᓐᓄᑦ, ᐃᒃᐱᒋᔭᐅᑦᑎᐊᕐᓗᑎᒃ ᐊᑦᑕᕐᓇᖅᑑᖕᒪᑕ ᐊᒻᒪᓗ ᐱᒻᒪᕆᐅᖕᒪᑕ 

ᐃᓕᓐᓂᐊᕆᐊᖃᕐᓂᖏᑦ ᐱᓕᕆᔪᓐᓇᖅᓯᑦᑎᐊᕈᑎᒃᓴᖏᓐᓄᑦ. 

3. ᓄᓇᖅᑲᖅᑳᖅᓯᒪᔪᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᖅᑐᑦ ᓄᓇᖅᑲᖅᑳᖅᓯᒪᔫᓂᖏᓐᓂᒃ ᐊᑭᕋᖅᑐᖅᑕᐅᔭᕆᐊᖃᓐᖏᑦᑐᑦ ᓴᓇᓂᒃᑯᑦ 

ᐊᒻᒪᓗ, ᐊᓯᖏᓐᓄᑦ, ᐃᖅᑲᓇᐃᔮᕐᒧᑦ ᐅᒡᕙᓘᓐᓃᑦ ᑮᓇᐅᔭᒃᓴᖏᑦᑎᒍᑦ. 

 

ᐃᓛᒃᑯᑦ 18  

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐃᓚᐅᔪᓐᓇᖅᖢᑎᒃ ᐃᓱᒪᒃᓴᖅᓯᐅᕆᐊᓕᖕᓄᑦ ᐱᔾᔪᑎᖃᖅᑐᑦ ᐃᒻᒥᖕᓄᑦ ᐊᒃᑐᐃᓂᐊᖅᑐᓂᒃ 

ᐱᔪᓐᓇᕐᓂᖏᑦ, ᑕᐅᒪᓐᓇ ᑭᒡᒐᖅᑐᖅᑕᐅᑦᑎᐊᕐᓗᑎᒃ ᓂᕈᐊᖅᓯᒪᔭᕐᒥᖕᓂᒃ ᒪᓕᒡᓗᑎᒃ ᓇᖕᒥᓂᖅ ᐱᐅᓯᖅᓲᑎᒋᓂᐊᖅᑕᒥᒍᑦ, ᐊᒻᒪᓗ 

ᐊᑐᐃᓐᓇᕐᓗᒍ ᐊᒻᒪᓗ ᐱᕙᓪᓕᐊᑎᓪᓗᒋᑦ ᓇᖕᒥᓂᖅ ᓄᓇᖅᑲᖅᑳᖅᓯᒪᔪᑦ ᐃᓱᒪᓕᐅᕆᕙᓪᓕᐊᕕᒃᓴᓄᑦ ᑎᒥᖁᑎᒃᓴᒥᖕᓂᒃ 

ᐃᓛᒃᑯᑦ 19  

ᓯᑕᐃᑦᔅ ᑐᑭᓯᓇᓱᐊᖃᑎᒌᑦᑎᐊᕐᓗᑎᒃ ᐊᒻᒪᓗ ᐃᑲᔪᖃᑎᒌᑦᑎᐊᕐᓗᑎᒃ ᓱᓕᑦᑎᐊᖅᑐᓂᒃ ᓄᓇᖅᑲᖅᑳᖅᓯᒪᔪᑦ ᐃᓱᒫᓘᑎᖏᓐᓂᒃ ᑕᒪᐅᓐᓇ 

ᓇᖕᒥᓂᖅ ᑭᒡᒐᖅᑐᖅᑎᖏᑦᑎᒍᑦ ᑎᒥᖁᑎᖏᑦ ᐱᓯᒪᓂᐊᕐᒪᑕ ᐃᓱᒪᖅᓱᕐᓗᑎᒃ, ᓯᕗᓂᐊᒍᑦ ᐊᒻᒪᓗ ᐊᖏᖅᓯᒪᑦᑎᐊᕐᓗᑎᒃ 

ᐊᑐᓕᓚᐅᓐᖏᓂᖏᓐᓂ ᐊᒻᒪᓗ ᐊᑐᓕᖅᑎᑕᐅᓚᐅᓐᖏᓂᖏᓐᓂ ᒪᓕᒐᐃᑦ ᐊᒻᒪᓗ ᐊᐅᓚᑦᑎᔾᔪᑕᐅᓂᐊᖅᑐᑦ ᑖᒃᑯᓄᖓ ᐊᒃᑐᐃᔪᑦ.  

 

ᐃᓛᒃᑯᑦ 20  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐊᑐᐃᓐᓇᕐᓗᒋᑦ ᐊᒻᒪᓗ ᐱᕙᓪᓕᐊᑎᓪᓗᒋᑦ ᓂᕈᐊᖅᑕᐅᓯᒪᓂᒃᑯᑦ, ᒪᑭᒪᓇᓱᐊᕐᓂᒃᑯᑦ ᐊᒻᒪᓗ 

ᐃᓅᓯᓕᕆᓂᕐᒧᑦ ᐱᓕᕆᔾᔪᑎᑦ ᐅᒡᕙᓘᓐᓃᑦ ᑎᒥᐅᔪᑦ, ᐊᓯᐅᔭᐃᑦᑎᐊᕐᓗᒋᑦ ᖁᕕᐊᒋᔪᓐᓇᕐᓗᒋᑦ ᓇᖕᒥᓂᖅ ᓄᖑᔮᓐᖏᑦᑐᑦ ᐊᒻᒪᓗ 

ᐱᕙᓪᓕᐊᑎᐊᕈᓐᓇᖅᑐᑦ, ᐱᓕᕆᖃᑎᒌᑦᑎᐊᕐᓗᑎᒃ ᐃᓱᒪᖅᓱᕐᓗᑎᒃ ᑕᒪᐃᓐᓂᒃ ᐱᖁᓯᑐᖃᕐᒥᖕᓂᒃ ᐊᒻᒪᓗ ᐊᓯᖏᓐᓂᒃ ᒪᑭᒪᔾᔪᑎᒃᓴᓄᑦ 

ᖃᓄᐃᓕᐅᕈᑕᐅᔪᓂᒃ. 

2. ᓄᓇᖅᑲᖅᑳᖅᓯᒪᔪᑦ ᑲᔪᖏᖅᑎᑕᐅᑦᑕᐃᓕᒃᐸᑕ ᐊᒻᒪᓗ ᐱᕙᓪᓕᐊᑎᑕᐅᑦᑕᐃᓕᒃᐸᑕ ᐱᔪᓐᓇᖅᑕᖏᓐᓂᒃ ᐋᕿᖕᓂᐊᖅᑐᖅ ᐊᒻᒪᓗ 

ᑕᒻᒪᖅᓯᒪᔪᓐᓃᖅᑎᑕᐅᓗᑎᒃ.  

 

ᐃᓛᒃᑯᑦ 21  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ, ᓄᓇᖅᑲᖅᑳᖅᓯᒪᔫᓂᖏᓐᓂᒃ ᐊᑭᕋᖅᑐᖅᑕᐅᓐᖏᓪᓗᑎᒃ, ᐱᐅᓯᕚᓪᓕᖅᑎᓪᓗᒋᑦ ᒪᑭᒪᔾᔪᑎᒃᓴᐃᑦ 

ᐊᒻᒪᓗ ᐃᓅᓯᓕᕆᓂᕐᒧᑦ ᑕᐃᒪᓐᓇᐃᓕᖓᔪᑦ, ᐃᓚᒋᔭᐅᔪᑦ ᐊᓯᖏᑦᑕᐅᖅ, ᑕᒪᐅᓐᓇ ᐃᓕᓐᓂᐊᖅᑐᓕᕆᓂᒃᑯᑦ, 

ᐃᖅᑲᓇᐃᔭᖅᑐᓕᕆᔨᒃᑯᑦ, ᓴᓇᕕᖕᒧᑦ ᐱᒋᐅᖅᓴᔪᓐᓇᕐᓂᕐᒧᑦ ᐊᒻᒪᓗ ᑲᔪᓯᑎᓪᓗᑎᒃ ᐱᓯᒪᓕᕐᓗᒋᑦ, ᐃᒡᓗᓕᕆᓂᕐᒧᑦ, ᐊᓇᖅᑕᐅᑎᓄᑦ 

ᐃᒪᖃᕐᓂᕐᒧᑦ, ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ ᐊᒻᒪᓗ ᐃᓅᓯᖏᓐᓂᒃ ᑲᑉᐱᐊᓇᖅᑐᒦᓕᖁᓇᒋᑦ. 

2. ᓯᑕᐃᑦᔅ ᐊᑑᑎᖃᖅᑐᓂᒃ ᐱᓕᕆᔾᔪᑎᖃᕐᓂᐊᖅᑐᑦ ᐊᒻᒪᓗ, ᑕᐃᑲᓂ ᐊᑑᑎᖃᖅᐸᑕ, ᐋᕿᒃᑕᐅᓯᒪᖁᔭᐅᔪᓂᒃ ᐱᓕᕆᔾᔪᑎᖃᕐᓗᑎᒃ 

ᑲᔪᓯᑦᑎᐊᕐᓂᐊᕐᒪᑕ ᐱᐅᓯᕙᓪᓕᐊᓗᑎᒃ ᑮᓇᐅᔭᖅᑎᒍᑦ ᒪᑭᒪᔾᔪᑎᒃᓴᑦ, ᐃᓅᓯᓕᕆᓂᕐᒥ ᑕᐃᒪᓐᓇᐃᓕᖓᔪᑦ. ᐱᓗᐊᖅᑐᒥᒃ ᐊᐅᓪᓗᑎᓗᒋᑦ 

ᐊᑭᓕᖅᓱᖅᑕᐅᔪᓐᓇᕐᓂᖏᓐᓄᑦᑕᐅᖅ ᐱᔪᓐᓇᕐᓂᖃᖅᑐᑦ ᐊᒻᒪᓗ ᐱᒡᒐᕈᑎᓕᑦ ᓄᓇᖅᑲᖅᑳᖅᓯᒪᔪᑦ ᐃᓐᓇᑐᖃᐃᑦ, ᐊᕐᓇᐃᑦ, ᒪᒃᑯᒃᑐᑦ, 

ᓱᕈᓯᑦ ᓄᑕᖃᑦ ᐊᒻᒪᓗ ᐱᒡᒐᕈᑎᖃᖅᑐᑦ. 

 

ᐃᓛᒃᑯᑦ 22  

1. ᐱᓗᐊᖅᑐᒥᒃ ᐊᐅᓪᓗᑎᓗᒋᑦ ᐊᑭᓕᖅᓱᖅᑕᐅᑦᑎᐊᖁᓪᓗᒋᑦ ᑖᒃᑯᐊ ᐱᔪᓐᓇᕐᓂᖃᖅᑐᑦ ᐊᒻᒪᓗ ᐱᒡᒐᖅᑐᑦ ᓄᓇᖅᑲᖅᑳᖅᓯᒪᔪᑦ 

ᐃᓐᓇᑐᖃᐃᑦ, ᐊᕐᓇᐃᑦ, ᒪᒃᑯᒃᑐᑦ, ᓄᑕᖃᑦ ᐊᒻᒪᓗ ᐱᒡᒐᕈᑎᖃᖅᑐᑦ ᐊᑐᓕᖅᑎᑕᐅᓗᓂ ᐅᓇ ᓱᓕᓂᕋᐅᑎ. 

2. ᓯᑕᐃᑦᔅ ᐱᓕᕆᓂᐊᖅᑐᑦ, ᐱᓕᕆᖃᑎᒋᓗᒋᑦ ᓄᓇᖅᑲᖅᑳᖅᓯᒪᔪᑦ, ᓴᐳᒻᒥᔭᐅᑦᑎᐊᕋᓗᐊᕐᒪᖔᑕ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 

ᓄᑕᖃᑦ ᐊᒻᒪᓗ ᑎᑭᑕᐅᖁᓇᒋᑦ ᐋᓐᓂᖅᓯᔪᓐᓇᖅᑐᓂᒃ ᐊᒻᒪᓗ ᐊᑭᕋᖅᑐᖅᑐᓂᒃ ᑕᐃᒪᓐᓇᐃᑑᓂᖏᓐᓄᑦ. 

 

ᐃᓛᒃᑯᑦ 23  

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐋᕿᒃᓯᓗᑎᑦ ᐊᒻᒪᓗ ᐱᕙᓪᓕᐊᑎᑦᑎᓗᑎᒃ ᓯᕗᓪᓕᐅᑎᔭᕆᐊᖃᖅᑐᓂᒃ ᐊᒻᒪᓗ ᐋᕿᒃᓯᒪᔾᔪᑎᒃᓴᓂᒃ 

ᐱᓕᕆᓂᐊᕐᓗᒋᑦ ᐊᑐᕐᓂᐊᕐᓗᒋᑦ ᐱᔪᓐᓇᐅᑎᖃᕐᒪᑕ ᐱᕙᓪᓕᐊᑎᑦᑎᓂᕐᒧᑦ. ᐱᓗᐊᖅᑐᒥᒃ, ᓄᓇᖅᑲᖅᑳᖅᓯᒪᔪᑦ ᐱᔪᓐᓇᕐᓂᖃᖅᑐᑦ 

ᐱᓕᕆᑦᑎᐊᖏᓐᓇᕐᓗᑎᒃ ᐱᕙᓪᓕᐊᑎᑦᑎᓗᑎᒃ ᐊᒻᒪᓗ ᐃᓱᒪᓕᐅᕆᖃᑦᑕᕐᓗᑎᒃ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ, ᐃᒡᓗᓕᕆᓂᕐᒧᑦ ᐊᒻᒪᓗ 

ᐊᓯᖏᑦ ᒪᑭᒪᔾᔪᑎᒃᓴᐃᑦ ᐊᒻᒪᓗ ᐃᓅᓯᓕᕆᔾᔪᑕᐅᔪᑦ ᐊᒃᑐᐃᔪᑦ ᑖᒃᑯᓂᖓ ᐊᒻᒪᓗ, ᑕᐃᒪᖓᓂ, ᐊᐅᓚᑦᑎᓗᑎᒃ ᓲᕐᓗ ᐱᓕᕆᑎᑦᑎᔾᔪᑎᑦ 

ᑕᒪᐅᓐᓇ ᓇᖕᒥᓂᖅ ᑎᒥᖁᑎᒥᒃᑎᒍᑦ.  

ᐃᓛᒃᑯᑦ 24  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐃᓗᐊᖅᑕᐅᑎᑐᖃᕐᓂᖅ ᐊᑐᖅᐸᒃᑕᑐᖃᖏᓐᓂᒃ ᐊᒻᒪᓗ ᑎᒥᖏᓐᓄᑦ 

ᐋᓐᓂᐊᖃᖅᑕᐃᓕᑎᑦᑎᔾᔪᑎᑦ ᐱᓕᕆᔾᔪᓯᖏᑦ, ᐃᓚᒋᔭᐅᓪᓗᑎᒃ ᐱᐅᖅᓱᐊᕐᓂᖅ ᐊᑦᑕᕐᓇᖅᑐᓂᒃ ᐱᒻᒪᕆᐅᓂᖅᐸᐅᔪᓂᒃ ᓄᖑᔭᑦᑐᓂᒃ 

ᐱᕈᖅᑐᑦ, ᓂᕐᔪᑎᑦ ᐊᒻᒪᓗ ᓄᓇᐅᑉ ᐱᖁᑎᖏᑦ ᐊᑭᑐᔪᑦ. ᓄᓇᖅᑲᖅᑳᖅᓯᒪᔪᑦ ᐊᑐᓂ ᐱᔪᓐᓇᕐᓂᐊᖅᑐᐃᓐᓇᐅᔪᑦ ᐊᑐᕈᓐᓇᕐᓗᑎᒃ, 

ᓄᓇᖅᑲᖅᑳᖅᓯᒪᔫᓂᖏᓐᓂᒃ ᐊᑭᕋᖅᑐᖅᑕᐅᓐᖏᓪᓗᑎᒃ, ᑕᒪᑐᒧᖓ ᐃᓅᓯᓕᕆᓂᕐᒧᑦ ᐊᒻᒪᓗ ᐋᓐᓂᐊᖃᖅᑕᐃᓕᑎᑦᑎᔾᔪᑕᐅᔪᓄᑦ 

ᐱᔨᑦᑎᕋᐅᑎᓄᑦ.  

2. ᓄᓇᖅᑲᖅᑳᖅᓯᒪᔪᑦ ᓇᓕᖃᖏᓐᓂᒃᑕᐅᖅ ᐱᔪᓐᓇᐅᑎᖃᖅᑐᑦ ᖁᕕᐊᒋᓗᒋᑦ ᐊᖏᓚᒥᒃ ᖃᓄᐃᖏᑦᑎᐊᖁᓪᓗᒋᑦ ᑎᒥᖏᑦ ᐊᒻᒪᓗ 

ᐃᓱᒪᖏᑦ. ᓯᑕᐃᑦᔅ ᖃᓄᑐᐃᓐᓇᖅ ᐱᓕᕆᓂᐊᖅᑐᑦ ᑕᑯᓐᓇᕐᓗᑎᒃ ᑎᑭᐅᑎᑦᑎᐊᖅᓯᒪᔪᓂᒃ ᑕᒪᒃᑯᓄᖓ ᐃᓕᓴᕆᓯᒪᑦᑎᐊᕐᓗᒋᑦ 

ᑕᒪᑐᒧᖓ ᐱᔪᓐᓇᕐᓂᖃᕐᓂᖏᑦ.  

 

ᐃᓛᒃᑯᑦ 25  

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐱᑕᖃᖅᑏᓐᓇᕐᓗᒋᑦ ᐱᓕᑦᑎᐊᕐᓗᒋᑦ ᐊᒻᒪᓗ ᓴᖕᖏᒃᑎᒋᐊᖅᓯᒪᓗᒋᑦ ᐊᔾᔨᐅᓐᖏᑦᑐᑦ 

ᑕᕐᓂᓕᕆᔾᔪᑎᖏᑦ ᐃᓚᒌᒍᓯᖏᑦ ᐱᖁᓯᑐᖃᕐᒥᖕᓂᒃ ᐊᑐᖅᑐᑦ ᐅᒡᕙᓘᓐᓃᑦ ᐊᑐᖅᑕᑎᒃ ᐊᒻᒪᓗ ᐊᑐᖅᑕᐅᑎᓪᓗᒋᑦ ᓄᓇᖁᑎᖏᑦ, 

ᑎᐅᓕᑐᐊᓕᔅ, ᐃᒪᐃᑦ ᐊᒻᒪᓗ ᓯᒡᔭᐃᑦ ᑕᕆᐅᕐᒥ ᐊᒻᒪᓗ ᐊᓯᖏᑦ ᓄᓇᒥᐅᑕᐃᑦ ᐃᑲᔫᑎᔪᑦ ᐊᒻᒪᓗ ᐊᑐᖅᓯᑦᑎᐊᕐᓗᑎᒃ ᐱᔭᒃᓴᒥᖕᓂᒃ 

ᑎᑭᐅᑎᓂᐊᕐᒪᑕ ᑭᖑᕚᒃᓴᕗᑦ ᐃᓅᔪᒫᖅᑐᑦ ᑕᒪᑐᒥᖓ. 

ᐃᓛᒃᑯᑦ 26  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᑕᒪᑐᒧᖓ ᑎᐅᓕᑐᐊᓕᔅ ᐊᒻᒪᓗ ᓄᓇᐅᑉ ᐱᖁᑎᖏᓐᓂᒃ ᑖᒃᑯᐊᓗ ᓇᖕᒥᓂᖁᑎᑐᖃᖏᑦ, 

ᐃᓂᒋᔭᑐᖃᕆᔭᖏᑦ ᓄᓇᖏᑦ ᐅᒡᕙᓘᓐᓃᑦ ᐊᑐᖅᑕᑐᖃᖏᑦ ᐅᒡᕙᓘᓐᓃᑦ ᑐᓂᔭᐅᓯᒪᔪᑦ. 

2. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ  ᓇᖕᒥᓂᖁᑎᒋᓗᒋ, ᐊᑐᕐᓗᒋ, ᓴᓇᕕᒋᓗᒋ ᐊᒻᒪᓗ ᐊᐅᓚᓪᓗᒋ ᑎᐅᓕᑐᐊᓕᔅ ᐊᒻᒪᓗ ᓄᓇᐅᑉ 

ᐱᖁᑎᖏᓐᓂᒃ ᐱᓯᒪᔪᑦ ᐱᔾᔪᑎᒋᓪᓗᒍ ᐱᖁᓯᑐᖃᕐᒥᒍᑦ ᐱᖁᑎᑐᖃᕆᒐᒥᐅᕐ ᐅᒡᕙᓘᓐᓃᑦ ᐃᓂᒋᔭᑐᖃᕆᒐᒥᔾᔪᒃᒃ ᐅᒡᕙᓘᓐᓃᑦ ᐊᑐᖅᖢᒍ, 

ᐊᒻᒪᓗ ᑐᓂᔭᐅᓂᑰᒃᐸᑕᓘᓐᓂᑦ ᐱᑖᕆᓪᓗᒋᑦ. 

3. ᓯᑕᐃᑦᔅ ᑐᓂᓯᓯᒪᓂᐊᖅᑐᑦ ᒪᓕᒐᖅᑎᒍᑦ ᐃᓕᓴᕆᓯᒪᓗᒋᑦ ᐊᒻᒪᓗ ᓴᐳᒻᒥᓗᒋᑦ ᑎᐅᓕᑐᐊᓕᔅ ᐊᒻᒪᓗ ᓄᓇᐅᑉ ᐱᖁᑎᖏᑦ. ᑕᐃᒫᒃ 

ᐃᓕᓴᕆᓯᒪᓗᒋᑦ ᐱᖁᓯᑐᖃᖏᑦ ᐃᒃᐱᒋᑦᑎᐊᕐᓗᒋᑦ, ᐊᒻᒪᓗ ᓄᓇᑦ ᐱᖁᑎᒋᒐᒥᔾᔪᒃ ᐱᓕᕆᔾᔪᓯᖏᑦᑎᒍᑦ ᓄᓇᖅᑲᖅᑳᖅᓯᒪᔪᑦ.  

 

ᐃᓛᒃᑯᑦ 27  

ᓯᑕᐃᑦᔅ ᓴᕿᑦᑎᓂᐊᖅᑐᑦ ᐊᒻᒪᓗ ᐊᑐᓕᖅᑕᐅᑎᑦᑎᓗᑎᒃ, ᒪᓕᑦᑎᐊᖅᑐᓂᒃ ᓄᓇᖅᑲᖅᑳᖅᓯᒪᔪᑦ ᐃᓱᒫᓘᖏᓐᓄᑦ, ᓇᒻᒪᒋᔭᖏᑦᑎᒍᑦ, 

ᐃᒻᒥᑰᖅᑐᑦ, ᐃᓚᐃᓐᓈᓐᖏᑦᑐᑦ, ᒪᑐᐃᖓᔪᑦ ᐊᒻᒪᓗ ᓴᕿᔮᑦᑎᐊᖅᑐᑦ ᐱᓕᕆᕙᓪᓕᐊᓂᖏᑦ, ᐱᓪᓗᒍ ᐃᓕᓴᕆᔭᐅᓯᒪᓂᖏᑦ 

ᓄᓇᖅᑲᖅᑳᖅᓯᒪᔪᑦ ᒪᓕᒐᖏᑦ, ᐱᖁᓯᑐᖃᖏᑦ, ᐃᓅᔾᔪᓯᖏᑦ ᐊᒻᒪᓗ ᓄᓇᒥᒃ ᓇᖕᒥᓂᖃᕐᓂᖏᓐᓄᑦ ᐱᓕᕆᔾᔪᓯᖏᑦ, ᐃᓕᓴᕆᓯᒪᓗᒋᑦ 

ᐊᒻᒪᓗ ᐊᕙᑖᓂᑦ ᐃᓱᒪᓕᐅᕆᔨ ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐱᔾᔪᑎᒋᓪᓗᒋᑦ ᑖᒃᑯᐊ ᐱᖁᑎᒋᔭᑎᒃ ᑎᐅᓕᑐᐊᓕᔅ ᐊᒻᒪᓗ 

ᓄᓇᐅᑉ ᐱᖁᑎᖏᑦ, ᐃᓚᒋᔭᐅᓪᓗᑎᒃ ᐱᖁᑎᑐᖃᕆᖕᒪᒋᑦ ᐅᒡᕙᓘᓐᓃᑦ ᓇᔪᐃᓐᓇᖅᓯᒪᓪᓗᒋᑦ ᐅᒡᕙᓘᓐᓃᑦ ᐊᑐᖅᖢᒋᑦ. 

ᓄᓇᖅᑲᖅᑳᖅᓯᒪᔪᑦ ᓱᓕ ᐱᔪᓐᓇᐅᑎᖃᖅᑐᑦ ᐃᓚᐅᔪᓐᓇᖅᖢᑎᒃ ᑕᒪᒃᑯᐊ ᐱᓕᕆᔭᐅᕙᓪᓕᐊᑎᓪᓗᒋᑦ . 

 
ᐃᓛᒃᑯᑦ 28  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐋᕿᑦᑎᐊᖅᓯᖅᒪᓐᖏᑦᑐᑦ ᐋᕿᒡᓗᒋᑦ, ᖃᓄᑐᐃᓐᓇᖅ ᐃᓚᓕᐅᑎᓯᒪᔪᓐᓇᖅᑐᑦ ᐃᓄᐊᓄᑦ 

ᐅᑎᖅᑎᑕᐅᓗᑎᒃ ᐅᒡᕙᓘᓐᓃᑦ ᑕᐃᒪᓐᓇ ᐊᔪᕐᓇᖅᐸᑦ, ᒪᓕᑦᑎᐊᕐᓗᓂ, ᓈᒻᒪᒋᔭᐅᓗᓂ ᐊᒻᒪᓗ ᑕᐃᒪᓐᓇ ᐊᑭᓪᓗᐊᖓᓂᒃ 

ᐊᑭᓕᖅᑕᐅᓗᓂ, ᑖᒃᑯᓄᖓ ᑎᐅᓕᑐᐊᓕᔅ ᐊᒻᒪᓗ ᓄᓇᐅᑉ ᐱᖁᑎᖏᓐᓂᒃ ᐅᑯᐊᓗ ᐱᑐᖃᕆᔭᐅᔪᑦ ᐅᒡᕙᓘᓐᓃᑦ 

ᐅᐸᒃᑕᐅᓯᒪᔪᑐᖃᐅᔪᑦ ᐅᒡᕙᓘᓐᓃᑦ ᐊᑐᖅᑕᐅᔪᑐᖃᐅᔪᑦ, ᐊᒻᒪᓗ ᑎᒍᔭᐅᓯᒪᔪᑦ, ᐊ˙ᖅᓴᕈᑕᐅᓯᒪᔪᑦ, ᐃᓂᖃᕐᕕᐅᔪᑦ, ᐊᑐᖅᑕᐅᔪᑦ 

ᐅᒡᕙᓘᓐᓃᑦ ᓱᕋᒃᑕᐅᔪᑦ ᐃᓱᒪᖅᓲᑎᖏᑦᑎᒍᑦ ᐊᖏᖅᓯᒪᑎᓐᓇᖏᑦ, ᐊᖏᖅᑎᑕᐅᓚᐅᕋᑎᒃ ᓯᕗᓂᐊᒍᑦ ᐊᒻᒪᓗ 

ᐊᖏᖅᑎᑕᐅᓯᒪᓐᖏᑦᑎᐊᖅᖢᑎᒃ.  

2. ᑭᓯᐊᓂ ᑕᐃᒪᐃᒻᒪᑦ ᐊᖏᖃᑎᒌᑦ ᓗᓇᖅᑲᖅᑳᖅᓯᒪᔪᑦ ᑕᒪᑐᒧᖓ ᐊᑕᔪᑦ, ᐊᑭᓕᖅᑕᐅᓗᑎᒃ ᑕᒪᐃᓐᓇ ᑎᐅᓕᑐᐊᓕᔅ ᐊᒻᒪᓗ ᓄᓇᐅᑉ 

ᐱᖁᑎᖏᓐᓂᒃ ᓇᓕᖃᖓᓂᒃ ᐱᐅᑎᒋᔪᒥᒃ, ᐊᖏᑎᒋᔪᒥᒃ, ᐊᒻᒪᓗ ᒪᓕᒐᕐᓂᒃ ᒪᓕᒃᓯᒪᔪᖅ ᐅᒡᕙᓘᓐᓃᑦ ᑮᓇᐅᔭᕐᒥᒃ ᐊᑭᓖᓗᑎᒃ ᐅᒡᕙᓘᓐᓃᑦ 

ᓈᒻᒪᒋᐅᔪᓂᒃ ᐊᑑᑎᖃᖅᑐᓂᒃ ᐊᓯᖏᓐᓂᒃ ᐋᕿᑦᑎᐊᖅᓯᒪᓐᖏᑦᑐᑦ ᐋᕿᒃᒋᐊᕈᑎᖏᓐᓄᑦ.  

 

ᐃᓛᒃᑯᑦ 29  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐱᐅᖅᓱᐊᕐᓂᖅ ᐊᒻᒪᓗ ᓴᐳᒻᒥᓂᖅ ᐊᕙᑎᑦᑎᓂᒃ ᐊᒻᒪᓗ ᐃᓄᖃᓕᕐᑎᑦᑎᓂᖅ ᐱᓕᕆᔪᓐᓇᖅᑐᒥ 

ᓄᓇᒥᖕᓂ ᐅᒡᕙᓘᓐᓃᑦ ᑎᐅᓕᑐᐊᓕᔅ. ᓯᑕᐃᑦᔅ ᓴᕿᑦᑎᓂᐊᖅᑐᑦ ᐊᒻᒪᓗ ᐊᑐᓕᖅᑕᐅᑎᑦᑎᓗᑎᒃ ᐃᑲᔫᑎᒃᓴᓂᒃ ᐱᓕᕆᑎᑦᑎᔾᔪᑎᓂᒃ 

ᓄᓇᖅᑲᖅᑳᖅᓯᒪᔪᓄᑦ ᐱᐅᖅᓱᐊᕈᑎᒃᓴᓂᒃ ᐊᒻᒪᓗ ᓴᐳᒻᒥᔾᔪᑎᒃᓴᓂᒃ, ᓄᓇᖅᑲᖅᑳᖅᓯᒪᔫᓂᖏᓐᓂᒃ ᐊᑭᕋᖅᑐᖅᑕᐅᓐᖏᓐᓗᑎᒃ.     

2. ᓯᑕᐃᑦᔅ ᐱᓕᕆᓂᐊᖅᑐᑦ ᐊᑑᑎᖃᖅᑐᓂᒃ ᑐᖁᖅᑕᐅᓯᒪᓐᖏᒃᑲᓗᐊᕐᒪᖔᑕ ᐅᒡᕙᓘᓐᓃᑦ ᐃᒋᑕᐅᓐᓂᓐᖏᑲᓗᐊᕐᒪᖔᑕ 

ᑐᖁᓐᓇᖅᑐᑦ ᐅᓗᕆᐊᓇᖅᑐᑦ ᐱᖁᑎᑦ ᓄᓇᑐᐃᓐᓇᖓᓂ ᐅᒡᕙᓘᓐᓃᑦ ᑎᐅᓕᑐᐊᓕᔅ ᓄᓇᖅᑲᖅᑳᖅᓯᒪᔪᑦ ᐊᖏᓚᐅᖅᑎᓐᓇᒋᑦ, 

ᓯᕗᓕᐊᓂ ᐊᖏᖅᑎᑕᐅᖄᓚᐅᖅᑎᓐᓇᒋᑦ ᐊᒻᒪᓗ ᑐᓴᖅᑎᑕᐅᓚᐅᖅᑎᓐᓇᒋᑦ. 

3. ᓯᑕᐃᑦᔅ ᐱᓕᕆᓂᐊᕐᒥᔪᑦ ᐊᑑᑎᖃᖅᑐᓂᒃ ᐱᑕᖃᕐᒪᖔᑕ, ᐱᑕᖃᕆᐊᖃᓕᕌᖓᓪᓗ, ᐱᓕᕆᑎᑦᑎᔾᔪᑎᑦ ᒥᐊᓂᕆᓂᐊᕐᓗᓂ, 

ᐋᕿᑦᑎᐊᖅᓯᒪᓂᐊᕐᓗᑎᒃ ᐊᒻᒪᓗ ᐋᕿᑦᑎᐊᑲᓐᓂᕐᓗᑎᒃ ᐋᓐᓂᐊᖅᑕᐃᓕᑎᑦᑎᓂᖅ ᓄᓇᖅᑲᖅᑳᖅᓯᒪᔪᓂᒃ, ᐊᒻᒪᓗ ᓴᕿᑦᑎᓗᑎᒃ ᐊᒻᒪᓗ 

ᐊᑐᓕᖅᑎᑕᐅᓗᓂ ᓄᓇᖅᑲᖅᑳᖅᓯᒪᔪᑦ ᐊᒃᑐᖅᑕᐅᔪᑦ ᓲᕐᓗ ᑕᒪᒃᑯᓇᖓᑦ, ᑕᒪᕐᒥᒃ ᐊᑐᕈᓐᓇᖅᑐᑦ ᐊᑐᓕᖅᑎᑕᐅᓗᑎᒃ.  

 

ᐃᓛᒃᑯᑦ 30  

1. ᐅᓇᑕᖅᑎᑦ ᖃᓄᐃᓕᐅᕈᑎᒋᔭᖏᑦ ᐱᓕᕆᓂᐊᓐᖏᑦᑐᑦ ᓄᓇᖏᓐᓂ ᓄᓇᖅᑲᖅᑳᖅᓯᒪᔪᑦ, ᑭᓯᐊᓂ ᑭᓱᓕᕆᓂᐊᕐᓂᖏᑦ 

ᓇᓗᓇᐃᑦᑎᐊᕐᓗᒋᑦ ᐊᑑᑎᖃᕐᓗᑎᒃ ᐃᓄᓕᒫᓂᑦ ᐱᔭᐅᔪᒪᑎᓪᓗᒋᑦ ᐅᒡᕙᓘᓐᓃᑦ ᐃᓱᒪᖅᓱᖅᑐᑦ ᐊᖏᕐᓗᑎᒃ ᑖᒃᑯᓄᖓ ᐅᒡᕙᓘᓐᓃᑦ 

ᑐᒃᓯᕋᕐᓗᑎᒃ ᓄᓇᖅᑲᖅᑳᖅᓯᒪᔪᑦ ᑕᒪᑐᒥᖓ ᐊᒃᑐᖅᑕᐅᓯᒪᔪᑦ.  

2. ᓯᑕᐃᑦᔅ ᐅᖃᖃᑎᖃᕐᓂᐊᖅᑐᑦ ᓄᓇᖅᑲᖅᑳᖅᓯᒪᔪᓂᒃ ᐊᒃᑐᖅᑕᐅᓯᒪᔪᓂᒃ, ᑕᒪᐅᓐᓇ ᐊᑑᑎᖃᖅᑐᑎᒍᑦ ᐱᐅᓯᖅᓲᑎᖃᕐᓗᑎᒃ ᐊᒻᒪᓗ 

ᐱᓗᐊᖅᑐᒥᒃ ᑕᒪᐅᓐᓇ ᑭᒡᒐᖅᑐᖅᑎᒥᒃᑎᒍᑦ, ᐊᑐᖅᓯᓚᐅᓐᖏᓂᖏᓂᒃ ᓄᓇᖏᓐᓂᒃ ᐅᓇᑕᖅᑐᒃᓴᑦ ᖃᓄᐃᓕᐅᓚᐅᓐᖏᓂᖏᓐᓂ.  

 

ᐃᓛᒃᑯᑦ 31  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐋᕿᑦᑎᐊᖅᓯᒪᐃᓐᓇᐃᓗᒋᑦ, ᓄᖃᖓᑎᓪᓗᒋᑦ ᐊᐅᓚᓪᓗᒋᑦ, ᓴᐳᒻᒥᓗᒋᑦ ᐊᒻᒪᓗ 

ᐱᕙᓪᓕᐊᑎᑦᑎᓗᑎᒃ ᐱᐅᓯᑐᖃᖓᓐᓄᑦ ᐊᑐᖅᑕᐅᔪᑐᖃᓂᒃ, ᖃᐅᔨᒪᔭᑐᖃᕐᒥᖕᓂᒃ ᐊᒻᒪᓗ ᐱᖁᓯᑐᖃᓕᕆᔾᔪᓯᕐᓄᑦ 

ᐅᖃᐅᔾᔪᐃᔾᔪᓯᖏᓐᓂᒃ, ᐊᒻᒪᓗ ᑕᐃᒪᓐᓇᐃᑦᑐᖑᖅᓯᒪᔪᑦ ᖃᐅᔨᓴᐃᓂᒻᒪᕆᖕᒥᒃᑎᒍᑦ, ᓄᑖᑦ ᐱᓕᕆᔾᔪᑕᐅᓕᖅᑐᑦ ᐊᒻᒪᓗ ᐱᖁᓯᑐᖃᖏᑦ, 

ᐃᓚᒋᔭᐅᓪᓗᑎᒃ ᐃᓄᐃᑦ ᐊᒻᒪᓗ ᑭᒃᑯᓂᖔᖅᓯᒪᓂᖏᑦ ᖃᐅᔨᒪᔾᔪᑕᐅᔪᑦ ᐊᐅᖏᑦᑎᒍᑦ, ᐱᕈᖅᑐᒃᓴᐃᑦ, ᐃᓅᓕᓴᐅᑎᑦ, ᖃᐅᔨᒪᓂᖅ 

ᑭᓱᖏᓐᓂᒃ ᐱᕈᖅᑐᑦ ᐊᒻᒪᓗ ᓂᕐᔪᑎᑦ, ᐅᓂᒃᑳᖅᑐᐊᑦ, ᐅᖃᓕᒫᒐᐃᑦ ᑎᑎᕋᓕᕆᓂᖅ, ᓴᓇᓯᒪᔪᔾᓯᑦ, ᐱᒡᒍᓴᐅᑎᔾᔪᑎᑦ ᐊᒻᒪᓗ ᐃᒻᒪᑲᓪᓚᓂᑦ 

ᐱᖕᖑᐊᕈᓯᑐᖃᐃᑦ ᐊᒻᒪᓗ ᑕᕐᕆᔭᐅᑎᑦ ᐊᒻᒪᓗ ᐃᓅᑉ ᐱᖕᖑᐊᕈᓯᖏᑦ. ᐱᔪᓐᓇᐅᑎᖃᕐᒥᔪᑦ ᐋᕿᑦᑎᐊᖅᓯᒪᑎᓪᓗᒋᑦ, ᐊᐅᓚᓪᓗᒋᑦ, 

ᓴᐳᒻᒥᓗᒋᑦ ᐊᒻᒪᓗ ᐱᕙᓪᓕᐊᑎᓪᓗᒋᑦ ᐱᑐᖃᖏᑦ ᓲᕐᓗ ᐃᑦᑕᕐᓂᑕᖏᑦ, ᖃᐅᔨᒪᔭᑐᖃᖏᑦ, ᐊᒻᒪᓗ ᐃᓅᔪᓯᑐᖃᖏᑦ ᐅᖃᐅᓯᑐᖃᖏᑦ. 

2. ᐱᓕᕆᖃᑎᒋᓗᒋᑦ ᓄᓇᖅᑲᖅᑳᖅᓯᒪᔪᑦ, ᓯᑕᐃᑦᔅ ᐊᑑᑎᖃᖅᑐᓂᒃ ᐱᓕᕆᓂᐊᖅᑐᑦ ᐃᓕᓴᕆᓗᒋᑦ ᐊᒻᒪᓗ ᓴᐳᒻᒥᓗᒋᑦ ᐊᑐᕐᓂᐊᕐᓗᒋᑦ 

ᑖᒃᑯᐊ ᐱᔪᓐᓇᐅᑎᖃᕐᕕᖏᑦ. 

 

ᐃᓛᒃᑯᑦ 32  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐋᕿᒃᓱᐃᓗᑎᒃ ᐊᒻᒪᓗ ᐱᕙᓪᓕᐊᑎᑦᑎᓗᑎᒃ ᓯᕗᓪᓕᐅᑎᒋᐊᓕᖕᓂᒃ ᐊᒻᒪᓗ ᐋᕿᒃᓯᒪᔾᔪᑎᒃᓴᓂᒃ 

ᐱᕙᓪᓕᐊᑎᑦᑎᓂᐊᕐᓗᓂ ᐅᒡᕙᓘᓐᓃᑦ ᐊᑐᖅᑕᐅᓂᐊᕐᓗᑎᒃ ᓄᓇᖏᑦ ᐅᒡᕙᓘᓐᓃᑦ ᑎᐅᓕᑐᐊᓕᔅ ᐊᒻᒪᓗ ᐊᓯᖏᑦ ᓄᓇᒥᐅᑕᐃᑦ 

ᐃᑲᔫᑎᑦ. 

2. ᓯᑕᐃᑦᔅ ᑐᑭᓯᓇᓱᐊᖃᑎᒌᑦᑎᐊᕐᓗᑎᒃ ᐊᒻᒪᓗ ᐃᑲᔪᖃᑎᒌᑦᑎᐊᕐᓗᑎᒃ ᐱᓕᓇᑦᑎᐊᖅᓯᒪᓗᒋᑦ ᓄᓇᖅᑲᖅᑳᖅᓯᒪᔪᓪᓗ ᑕᒪᐅᓐᓇ 

ᓇᖕᒥᓂᖅ ᑭᒡᒐᖅᑐᖅᑎᒥᒃᑎᒍᑦ ᑎᒥᐅᔪᑦ ᐱᓂᐊᕐᒪᑕ ᐊᒻᒪᓗ ᐊᖏᖅᑕᐅᓗᑎᒃ ᐱᓕᕆᓚᐅᓐᖏᓂᖏᓂ ᐊᖏᖅᑕᑎᑦᑎᖄᕐᓗᑎᒃ 

ᖃᓄᑐᐃᓐᓇᖅ ᐱᖁᑎᓂᒃ ᐊᒃᑐᐃᓂᐊᖅᑐᓂᒃ ᓄᓇᖏᓐᓂᒃ ᐊᒻᒪᓗ ᑎᐅᓕᑐᐊᓕᔅᓂᒃ ᐊᒻᒪᓗ ᐊᓯᖏᓐᓂᒃ ᓄᓇᒥᐅᑕᓂᒃ, ᐱᓗᐊᖅᑐᒥᒃ 

ᑲᑎᖓᑦᑎᐊᖅᑎᓪᓗᒋᑦ ᐱᕙᓪᓕᐊᑎᑕᐅᔪᓄᑦ, ᐊᑐᓕᖅᑎᑕᐅᓂᐊᑦᑐᓄᑦ ᐅᒡᕙᓘᓐᓃᑦ ᐊᓯᕈᖅᑎᑦᑎᓂᐊᖅᑐᓄᑦ ᐅᔭᕋᖕᓂᐊᒐᒃᓴᓂᒃ, 

ᐃᒪᕐᒥᒃ ᐅᒡᕙᓘᓐᓃᑦ ᐊᓯᖏᓐᓂᒃ ᓄᓇᒥᐅᑕᕐᓂᒃ. 

3. ᓯᑕᐃᑦᔅ ᑐᓂᓯᓯᒪᓂᐊᑦᑐᑯᑦ ᖃᓄᐃᓕᐅᕈᑎᒃᓴᓂᒃ ᐋᕿᒃᓯᑦᑎᐊᕈᑎᒃᓴᓂᒃ ᐊᒻᒪᓗ ᓈᒻᒪᒃᑐᓂᒃ ᐋᕿᑦᑎᐊᕐᓗᑎᒃ ᑕᒪᒃᑯᓄᖓ 

ᖃᓄᐃᓕᐅᕈᑕᐅᔪᓄᑦ, ᐊᒻᒪᓗ ᐊᑑᑎᖃᖅᑐᓂᒃ ᐱᓕᕆᔾᔪᑎᖃᕐᓗᑎᒃ ᐊᒃᑐᓗᐊᖅᑕᐃᓕᑎᑦᑎᓂᕐᒧᑦ ᐊᕙᑎᒧᑦ, ᒪᑭᒪᔾᔪᑎᒃᓴᓄᑦ, 

ᐃᓅᓯᓕᕆᓂᕐᒧᑦ, ᐱᖁᓯᑐᖃᓕᕆᓂᕐᒧᑦ ᐅᒡᕙᓘᓐᓃᑦ ᑕᕐᓂᕐᒧᑦ ᐊᒃᑐᐃᔪᑦ.   

 

ᐃᓛᒃᑯᑦ 33  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐃᓱᒪᓕᐅᕆᔪᓐᓇᕐᓗᑎᒃ ᓇᖕᒥᓂᖅ ᑭᓇᐅᔾᔪᑎᒥᖕᓄᑦ ᐅᒡᕙᓘᓐᓃᑦ ᐃᓚᒋᔭᐅᔾᔪᑎᒥᖕᓄᑦ 

ᒪᓕᒡᓗᒋᑦ ᐱᖁᓯᑐᖃᕐᑎᒃ ᐊᒻᒪᓗ ᐊᑐᖅᐸᒃᑕᑐᖃᕆᒐᒥᔾᔪᒃ.  ᐅᓇ ᐊᔪᓕᖅᑎᑦᑎᓯᒪᓐᖏᑎᑐᖅ ᐱᔪᓐᓇᐅᑎᖏᓐᓂᒃ ᓄᓇᖅᑲᖅᑳᖅᓯᒪᔪᖅ 

ᑭᓇᑐᐃᓐᓇᖅ ᐱᔪᓐᓇᕐᓗᓂ ᓄᓇᖃᕐᓂᕐᒥᖕᓂ ᓯᑕᐃᑦᔅᓂ ᑕᐃᑲᓂᕐᒥᐅᑕᐅᒐᒥᒃ. 

2.ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐃᓱᒪᓕᐅᕆᓗᑎᒃ ᐋᕿᒃᓯᒪᓂᕆᓂᐊᖅᑕᖏᓐᓂᒃ ᐊᒻᒪᓗ ᓂᕈᐊᕐᓗᑎᒃ 

ᐃᓚᒋᔭᐅᕕᒋᓂᐊᖅᑕᒥᖕᓂᒃ ᑎᒥᐅᔪᓂᒃ ᒪᓕᒡᓗᒋᑦ ᓇᖕᒥᓂᖅ ᐱᐅᓯᖅᓲᑎᒋᕙᒃᑕᑎᒃ. 

 

ᐃᓛᒃᑯᑦ 34  

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐱᔪᓯᒪᓗᒋᑦ ᖃᐅᔨᒪᔭᐅᓕᕐᑎᑦᑎᐊᕈᑎᒃᓴᑦ, ᐱᕙᓪᓕᐊᑎᑦᑎᔾᔪᑎᑦ ᐊᒻᒪᓗ ᐋᕿᑦᑎᐊᖅᓯᒪᓗᒋᑦ 

ᑎᒥᖁᑎᖏᑦ ᐋᕿᒃᓯᒪᔭᑎᒃ ᐊᒻᒪᓗ ᐊᑐᖅᑕᐅᔾᔪᓯᑐᖃᖏᑦ ᐱᖁᓯᑐᖃᖏᑦ, ᑕᕐᓂᓕᕆᓂᖏᑦ, ᐱᓕᕆᔾᔪᓯᑐᖃᖏᑦ, ᐱᐅᓯᓲᖅᑎᑦ, 

ᐱᓕᕆᔾᔪᑎᑦ ᐊᒻᒪᓗ, ᐱᑕᖃᖅᑐᑦ, ᓄᓇᖓᓂ ᒪᓕᒐᓕᕆᔾᔪᓯᖏᑦ ᐅᒡᕙᓘᓐᓃᑦ ᐊᑐᖅᐸᒃᑕᑐᖃᖏ, ᒪᓕᒡᓗᒋᑦ ᓄᓇᕐᔪᐊᒥ ᐃᓅᓯᕐᒥᒃ 

ᐱᔪᓐᓇᐅᑎᖃᕐᓂᖅ ᐱᐅᓯᕆᔭᒥᒍᑦ.   

 

ᐃᓛᒃᑯᑦ 35  

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐃᓱᒪᓕᐅᕆᓗᑎᒃ ᐱᔭᒃᓴᖏᓐᓂᒃ ᐃᓅᑉ ᓄᓇᒥᖕᓄᑦ. 

 

ᐃᓛᒃᑯᑦ 36  

1. ᓄᓇᖅᑲᖅᑳᖅᓯᒪᔪᑦ, ᐱᓗᐊᖅᑐᒥᒃ ᑖᒃᑯᐊ ᐊᕕᒃᑕᐅᓯᒪᔪᑦ ᓄᓇᕐᔪᐊᒥ ᑭᒡᓕᓕᐅᖅᓯᒪᔪᓂ, ᐱᔪᓐᓇᕐᓂᖃᖅᑐᑦ ᐋᕿᑦᑎᐊᖅᓯᒪᓗᒋᑦ 

ᐊᒻᒪᓗ ᐱᕙᓪᓕᐊᑎᓪᓗᒋᑦ ᑲᑎᖓᔭᕆᐊᖃᕈᑎᖏᑦ, ᐃᓚᒌᒍᓯᖏᑦ ᐊᒻᒪᓗ ᐃᑲᔪᖃᑎᒌᒡᓗᑎᒃ ᓄᓇᖃᑎᒌᓐᖏᑦᑐᑦ, ᐃᓚᒋᔭᐅᔪᑦ 

ᖃᓄᐃᓕᐅᕈᑕᐅᔪᑦ ᑕᕐᓂᕐᒧᑦ, ᐃᓅᔾᔪᓯᖏᓐᓄᑦ, ᓂᕈᐊᖅᑕᐅᓯᒪᔪᓄᑦ, ᒪᑭᒪᓇᓲᑎᑦ ᐊᒻᒪᓗ ᐃᓅᓯᓕᕆᔾᔪᑎᑦ ᐱᔾᔪᑎᒋᓪᓗᒋᑦ, ᓇᖕᒥᓂᖅ 

ᐃᓄᖁᑎᒥᒃᑎᒍᑦ ᐊᒻᒪᓗ ᐊᓯᖏᑦ ᓄᓇᖃᑎᒋᓐᖏᑕᖏᑦ ᓄᓇᕐᔪᐊᑉ ᑭᒡᓕᐊᑎᒍᑦ. 

2. ᓯᑕᐃᑦᔅ, ᑐᑭᓯᓇᓱᐊᖃᑎᒌᑦᑎᐊᕐᓗᑎᒃ ᐊᒻᒪᓗ ᐃᑲᔪᖃᑎᒌᑦᑎᐊᕐᓗᑎᒃ ᓄᓇᖅᑲᖅᑳᖅᓯᒪᔪᓪᓗ, ᐱᓕᕆᓂᐊᖅᑐᑦ ᐊᑑᑎᖃᖅᑐᓂᒃ 

ᑐᑭᓯᓇᖅᓯᑎᑦᑎᐊᕐᓗᒋᑦ ᐱᔭᕆᐊᑭᒡᓕᑎᓪᓗᒋᑦ ᐱᓕᕆᔾᓯᖏᑦ ᐊᒻᒪᓗ ᐊᑐᓕᖅᑎᑕᐅᓯᒪᑦᑎᐊᕐᓗᑎᒃ ᑕᒪᐅᓇ ᐱᔪᓐᓇᕐᓂᖃᕐᓂᖏᑦ. 

ᐃᓛᒃᑯᑦ 37  

1. ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐱᔪᓐᓇᕐᓂᖃᖅᑐᑦ ᐃᓕᓴᕆᔭᐅᓗᑎᒃ, ᑕᑯᔭᐅᓗᑎᒃ ᐊᒻᒪᓗ ᒪᓕᕐᑎᑦᑎᓗᑎᒃ ᐊᖏᕈᑎᒥᖕᓂᒃ, 

ᐊᖏᖅᓯᔾᔪᑎᑦ ᐊᒻᒪᓗ ᐊᓯᖏᓐᓂᒃ ᐊᑑᑎᖃᖅᑐᓂᒃ ᐋᕿᒃᑕᐅᓯᒪᔪᓂᒃ ᐱᔭᕇᖅᓯᒪᔪᓂᒃ ᓯᑕᐃᑦᔅᓗ ᐅᒡᕙᓘᓐᓃᑦ ᐃᓚᒌᓯᒪᓂᐊᖅᑐᓂᒃ 

ᐊᒻᒪᓗ ᓯᑕᐃᑦᔅ ᐃᒃᐱᒍᓱᑦᑎᐊᕐᓗᑎᒃ ᐊᒻᒪᓗ ᐊᑐᖅᓯᑦᑎᐊᕐᓗᑎᒃ ᑕᒪᒃᑯᓂᖓ ᐊᖏᕈᑎᓂᒃ, ᐊᖏᖅᓯᔾᔪᑎᒥᖕᓂᒃ ᐊᒻᒪᓗ ᐊᓯᖏᓐᓂᒃ 

ᐊᑑᑎᖃᖅᑐᓂᒃ ᐋᕿᒃᑕᐅᓯᒪᔪᓂᒃ.  

2. ᐱᑕᖃᓐᖏᑦᑐᖅ ᑕᒡᕙᓂ ᓱᓕᓂᕋᐅᑎᒥ ᑐᑭᓕᐅᕆᓯᒪᔪᓂᒃ ᐲᖅᑎᑦᑎᓇᓱᒃᑐᓂᒃ ᐅᒡᕙᓘᓐᓃᑦ ᐊᑐᓐᖏᑎᑦᑎᓇᓱᒃᑐᓂᒃ 

ᐱᔪᓐᓇᕐᓂᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᐃᓗᐊᓂ ᐊᖏᕈᑎᓂᒃ, ᐊᖏᖅᓯᔾᔪᑎᒥᖕᓂᒃ ᐊᒻᒪᓗ ᐊᓯᖏᓐᓂᒃ ᐊᑑᑎᖃᖅᑐᓂᒃ ᐋᕿᒃᑕᐅᓯᒪᔪᓂᒃ. 

 

ᐃᓛᒃᑯᑦ 38  

ᓯᑕᐃᑦᔅ ᑐᑭᓯᓇᓱᐊᖃᑎᒌᑦᑎᐊᕐᓗᑎᒃ ᐊᒻᒪᓗ ᐃᑲᔪᖃᑎᒌᑦᑎᐊᕐᓗᑎᒃ ᓄᓇᖅᑲᖅᑳᖅᓯᒪᔪᑦ, ᓇᒻᒪᒃᑐᓂᒃ ᐱᓕᕆᔾᔪᑎᖃᕐᓂᐊᖅᑐᑦ, 

ᐃᓚᒋᔭᐅᓪᓗᑎᒃ ᒪᓕᒐᑦ ᐊᑐᖅᑕᐅᓂᐊᖅᑐᑦ, ᐊᑐᖅᓯᑦᑎᐊᕐᓗᑎᒃ ᑕᒪᑐᒥᖓ ᓱᓕᓂᕋᐅᑎᒥᒃ. 

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐱᔪᓐᓇᖅᖢᒋᑦ ᑮᓇᐅᔭᒃᓴᓂᒃ ᐊᒻᒪᓗ ᖃᓄᐃᓕᐅᕆᐊᖃᖅᑐᓄᑦ ᐃᑲᔫᑎᒃᓴᓂᒃ ᓯᑕᐃᑦᔅᓂᑦ ᐊᒻᒪᓗ 

ᑕᒪᐅᓐᓇ ᓄᓇᕐᔪᐊᒥ ᐃᑲᔪᖃᑎᒌᒡᓗᑎᒃ, ᖁᕕᐊᒋᔭᐅᓂᐊᕐᒪᑕ ᐱᔪᓐᓇᕐᓂᖏᑦ ᑕᒡᕙᓃᑦᑐᑦ ᓱᓕᓂᕋᐅᑎᒥ.   

ᓄᓇᖅᑲᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐱᔪᓐᓇᕐᓂᖃᖅᑐᑦ ᐊᑐᕈᓐᓇᖅᖢᒋᑦ ᐊᒻᒪᓗ ᐃᓱᒪᓕᐅᕆᑲᐅᑎᒋᓯᒪᔪᓂ ᑕᒪᐅᓐ 

ᐋᕿᑦᑎᐊᖅᓯᒪᖁᓪᓗᒋᑦ ᐊᒻᒪᓗ ᓈᒻᒪᖁᓪᓗᒋᑦ ᐱᐅᓯᖅᓲᑕᐅᓂᐊᖅᑐᑦ ᐱᖁᔨᕗᖔᕈᑎᑦᑎᒍᑦ ᐊᑲᐅᓂᖏᓕᐅᕈᑎᖃᕐᓂᐊᓐᖏᒻᒪᑕ 

ᐊᒻᒪᓗ ᐊᐃᕙᖃᑎᖃᕐᓂᐊᓐᖏᒻᒪᑕ ᓯᑕᐃᑦᔅᓂᒃ ᐅᕚᓘᓐᓃᑦ ᐊᓯᖏᓐᓂᒃ, ᐊᒻᒪᓗ ᐊᑑᑎᖃᑦᑎᐊᕐᓗᑎᒃ ᐋᕿᒃᓯᔾᔪᑎᑦ ᑕᒪᐃᓐᓄᑦ 

ᒪᓕᒐᕐᓂᒃ ᓱᕋᐃᔪᑦ ᑭᒃᑯᑐᐃᓐᓇᕐᓄᒃ ᐊᒻᒪᓗ ᑕᒪᕐᒥᒃ ᐱᔪᓐᓇᐅᑎᖃᖅᑐᐃᓐᓇᐅᖕᒪᑕ. ᑕᒪᒃᑯᐊ ᐃᓱᒪᓕᐅᕈᑎᑦ ᐃᓱᒪᒋᔭᐅᑦᑎᐊᕐᓗᑎᒃᓗ 

ᐃᓅᔾᔪᓯᖏᑦ, ᐱᖁᓯᑐᖃᖏᑦ, ᒪᓕᒐᖏᑦ ᐊᒻᒪᓗ ᐃᖃᖅᑐᐃᔪᓕᕆᔾᔪᓯᖏᑦ ᓄᓇᖅᑲᖅᑳᖅᓯᒪᔪᓄᑦ ᐱᓯᒪᔪᑦ ᐊᒻᒪᓗ ᓄᓇᕐᔪᐊᒥ ᐃᓅᓯᕐᒥᒃ 

ᐱᔪᓐᓇᐅᑎᖃᕐᓂᖅ. 

 

ᐃᓛᒃᑯᑦ 41  

ᐊᐅᓚᑦᓯᔨᖏᑦ ᐊᒻᒪᓗ ᐋᕿᒃᑕᐅᓯᒪᔪᖅ ᑎᒥᖁᑎᖏᑦ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ ᐱᓕᕆᔾᔪᓯᖏᓐᓄᑦ ᐊᒻᒪᓗ ᐊᓯᖏᓐᓄᑦ ᒐᕙᒪᒃᑯᑦ 

ᐊᐅᓚᑦᓯᔨᖏᓐᓄᑦ ᐃᑲᔫᑎᓂᐊᖅᑐᑦ ᑕᒪᓐᓇ ᐃᓕᓴᕆᔭᐅᖁᓪᓗᒍ ᑐᓐᖓᔾᔪᑕᐅᓂᐊᖅᑐᖅ ᒪᓕᒐᖅ ᑕᒪᑐᒧᖓ ᓱᓕᓂᕋᐅᑎᒧᑦ ᑕᒪᐅᓐᓇ 

ᐃᖏᕐᕋᓯᑎᑦᑎᓗᑎᒃ, ᐊᓯᖏᑦᑕᐅᖅ, ᑮᓇᐅᔭᓕᕆᓂᕐᒥ ᐃᑲᔪᖃᑎᒌᑦᑎᐊᕐᓗᑎᒃ ᐊᒻᒪᓗ ᖃᓄᐃᓕᐅᕆᐊᖃᖅᑐᓄᑦ ᐃᑲᔪᖅᑎᖃᕐᓗᑎᒃ. 

ᖃᓄᑐᐃᓐᓇᖅ ᐊᒻᒪᓗ ᓇᐅᒃᑯᑐᐃᓐᓇᖅ ᐃᓚᐅᓗᑎᒃ ᓄᓇᖅᑲᖅᑳᖅᓯᒪᔪᑦ ᐱᓪᓗᒋᑦ ᐱᔾᔪᑕᐅᔪᑦ ᑖᒃᑯᓂᖓ ᐊᒃᑐᐃᔪᑦ 

ᓴᕿᑎᑕᐅᓂᐊᖅᑐᑦ. 

ᐅᑯᐊ ᓯᓚᕐᔪᐊᕐᒥ ᑲᑐᔾᔨᖃᑎᒌᑦ, ᑎᒥᖁᑎᖏᓪᓗ, ᐃᓚᒋᔭᐅᓪᓗᑎᒃ ᑲᑎᒪᔨᐅᖏᓐᓇᕐᓂᐊᖅᑐᑦ ᐱᓪᓗᒋᑦ ᓄᓇᖅᑲᖅᑳᖅᓯᒪᔪᑦ 

ᐱᔾᔪᑎᖏᓐᓄᑦ, ᐊᒻᒪᓗ ᐋᕿᒃᑕᐅᓯᒪᔪᓄᑦ ᑎᒥᖁᑎᖏ, ᐃᓚᒋᔭᐅᓪᓗᑎᒃ ᓄᓇᖓᑦᑎᑐᑦ ᐳᖅᑐᑎᒋᔪᓄᑦ, ᐊᒻᒪᓗ ᓯᑕᐃᑦᔅ 

ᖃᐅᔨᒪᔭᐅᓕᕐᑎᑦᑎᓗᑎᒃ ᑖᒃᑯᓄᖓ ᐊᒻᒪᓗ ᑕᒪᐃᓐᓄᑦ ᐊᑐᖅᑕᐅᓗᓂ ᒪᓕᒐᖅ ᑕᒡᕙᓂ ᓱᓕᓂᕋᐅᑎᒥ ᐊᒻᒪᓗ ᖃᓄᐃᓕᖓᓕᕐᒪᖔᑦ 

ᖃᐅᔨᒋᐊᖃᑦᑕᕐᓗᑎᒃ ᐊᑑᑎᖃᕐᒪᖔᑕ ᑖᓐᓇ ᓱᓕᓂᕋᐅᑎ.  

ᐱᔪᓐᓇᕐᓂᑦ ᐃᓕᓴᕆᔭᐅᓯᒪᕗᑦ ᐅᕙᓂ ᐃᓗᐃᑦᑐᒥᒃ ᑎᑎᕋᖅᓯᒪᒐᓗᐊᖅᑎᓪᓗᒋᑦ ᐃᓚᐃᓐᓇᖏᑦ ᐱᐅᓯᒃᓴᖏᑦ ᐆᒪᔾᔪᑎᒃᓴᖏᓐᓄᑦ, 

ᓵᓚᐅᑐᐃᓐᓇᔮᓐᖏᓐᓂᕐᒧᑦ ᐊᒻᒪᓗ ᖃᓄᐃᖏᑦᑎᐊᕐᓂᐊᕐᓂᕐᒧᑦ ᓄᓇᖅᑲᖅᑳᖅᓯᒪᔪᑦ ᓯᓚᕐᔪᐊᓕᒫᒥ. 

ᑕᒪᕐᒥᒃ ᐱᔪᓐᓇᕐᓂᓕᒫᖏᑦ ᐊᒻᒪᓗ ᐃᓱᒪᖅᓱᕈᓐᓇᕐᓂᖏᑦ ᐃᓕᓴᕆᔭᐅᓯᒪᔪᑦ ᑕᒡᕙᓂ ᓇᓕᖃᑦᑎᐊᖏᑦ ᑕᒪᕐᒥᒃ ᑕᒪᐃᓐᓄᑦ ᐊᖑᑎᑦ ᐊᒻᒪᓗ 

ᐊᕐᓇᐃᑦ ᓄᓇᖅᑲᖅᑳᖅᓯᒪᔪᑦ. 

ᐱᑕᖃᓐᖏᑦᑐᖅ ᐅᖃᖅᓯᒪᔪᒥᒃ ᑕᒡᕙᓂ ᓱᓕᓂᕋᐅᑎᒥᒃ ᑐᑭᓯᓇᖅᓯᑎᑦᑎᓯᒪᔪᖅ ᐲᖅᓯᔪᒪᓂᕐᒥᒃ ᐅᒡᕙᓘᓐᓃᑦ ᐱᑕᖃᕈᓐᓃᖅᑎᑦᑎᔪᒪᓂᕐᒥᒃ 

ᐱᔪᓐᓇᐅᑎᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᒫᓐᓇ ᐱᓯᒪᔭᖏᓐᓂᒃ ᐅᒡᕙᓘᓐᓃᑦ ᐱᓂᐊᑦᑕᖏᓐᓂᒃ ᓯᕗᓂᒃᓴᑎᓐᓂ. 

1.  ᐱᑕᖃᓐᖏᑦᑐᖅ ᐅᖃᖅᓯᒪᔪᒥᒃ ᑕᒡᕙᓂ ᓱᓕᓂᕋᐅᑎᒥᒃ ᑐᑭᓯᓇᖅᓯᑎᑦᑎᓯᒪᔪᖅ ᐅᖃᖅᓯᒪᓇᓱᒋᓐᓈᔪᖃᕐᓗᓂ ᓇᓕᐊᑐᐃᓐᓇᖅ ᓯᑕᐃᑦ, 

ᐃᓄᐃᑦ, ᑲᑎᒪᔨᑦ ᐅᒡᕙᓘᓐᓃᑦ ᑭᓇᑐᐃᓐᓇᖅ ᐱᔪᓐᓇᕐᓂᖓᑦᑎᒍᑦ ᐱᓕᕆᐊᔭᕆᐊᖃᖅᑐᖅ ᖃᓄᑐᐃᓐᓇᖅ ᖃᓄᐃᓕᐅᕈᑎᓂᒃ 

ᐅᒡᕙᓘᓐᓃᑦ ᐊᑐᖅᓯᓗᓂ ᖃᓄᑐᐃᓐᓇᖅ ᑐᑭᓕᐅᕆᓇᓱᒡᓗᑎᒃ ᒪᓕᒐᕐᔪᐊᒥᓂᒃ ᔪᑕᐃᑎᑦ ᓇᐃᓴᓐᔅ ᐅᒡᕙᓘᓐᓃᑦ ᑐᑭᓕᐅᕆᔾᔪᑎᒋᓗᒍ 

ᐊᖏᖅᓯᒪᓂᕋᕐᓗᑎᒃ ᐅᒡᕙᓘᓐᓃᑦ ᐊᔭᐅᕆᓂᕋᕐᓗᑎᒃ ᖃᓄᑐᐃᓐᓇᖅ ᐱᓕᕆᑎᑦᑎᓗᑎᒃ ᐃᓚᒋᔭᐅᔪᓐᓃᕐᑎᑦᑎᓇᓱᒡᓗᑎᒃ, ᐅᒡᕙᓘᓐᓃᑦ 

ᐊᔪᓕᖅᑎᑦᑎᓯᒪᔾᔪᑎᒋᓗᒋᑦ, ᑕᒪᕐᒥᒃ ᐅᒡᕙᓘᓐᓃᑦ ᐃᓚᐃᓐᓇᕋᓗᐊᖓᒍᑦ, ᑎᐅᓕᑐᐊᓕᔅ ᒪᓕᑦᑎᐊᖅᑕᖏᓐᓂᒃ ᐅᒡᕙᓘᓐᓃᑦ 

ᓂᕈᐊᖅᑕᐅᓯᒪᓂᖏᓐᓄᑦ ᐊᑕᐅᓯᐅᔾᔪᑎᖏᑦ ᐊᒻᒪᓗ ᐃᒻᒥᑑᓕᕐᓗᑎᒃ ᓯᑕᐃᑦᔅ-ᖑᓗᑎᒃ.  

2. ᐱᓕᕆᔪᓐᓇᖅᑐᑦ ᐱᔪᓐᓇᕐᓂᕐᒥᒃᑎᒍᑦ ᑐᑭᓯᓇᖅᓯᑎᑦᑎᐊᖅᓯᒪᕗᑦ ᐅᖃᐅᓯᐅᓪᓗᑎᒃ ᐅᕙᓂ ᓱᓕᓂᕋᐅᑎ, ᐃᓅᓯᕐᒥᒃ ᐱᔪᓐᓇᐅᑎᖃᕐᓂᖅ 

ᐊᒻᒪᓗ ᐃᓱᒪᖅᓱᕈᓐᓇᐅᑎᖏᑦ ᑕᒪᕐᒥᒃ ᐃᒃᐱᒋᔭᐅᑦᑎᐊᕐᓗᑎᒃ. ᐅᑯᐊ ᐊᑐᕈᓐᓇᖅᑕᑎᒃ ᐱᔪᓐᓇᕐᓂᖏᑦ ᑎᑎᕋᖅᓯᒪᔪᑦ ᓱᓕᓂᕋᐅᑎᒥ 

ᑕᒪᐃᓐᓄᑦ ᐊᔪᖏᔾᑎᑕᐅᔾᔪᑎᖏᓐᓂᒃ ᐊᔪᖅᑎᑕᐅᒍᑎᒃ ᐃᓱᒪᒃᓴᖅᓯᐊᕆᑦᑎᐊᕐᓂᐊᖅᑐᑦ ᐱᖁᔭᑎᒍᑦ ᐊᒻᒪᓗ ᒪᓕᒃᑐᑦ ᓯᓚᕐᔪᐊᒥ ᐃᓅᓯᕐᒥᒃ 

ᐱᔪᓐᓇᐅᑎᖃᕐᓂᖅ ᐊᑐᕆᐊᖃᖅᑕᑦ. ᖃᓄᑐᐃᓐᓇᖅ ᐊᔪᖅᑎᑕᐅᒍᑎᒃ ᑭᓯᐊᓂ ᐊᑭᕋᖅᑐᖅᓂᖃᓐᖏᑦᑐᓂᒃ ᓄᓇᖅᑲᖅᑳᖅᓯᒪᔪᓄᑦ 

ᐅᒡᕙᓘᓐᓃᑦ ᐱᔾᔪᑎᖃᖅᑐᑑᒍᑎᒃ ᖃᓄᐃᑦᑐᖅᓂᐊᕐᓗᒋᑦ ᐃᓕᑕᕆᔭᐅᓇᓱᖕᓂᖓᓂ ᐊᒻᒪᓗ ᐃᒃᐱᒋᔭᐅᑦᑎᐊᕐᓗᑎᒃ ᐱᔪᓐᓇᕐᓂᖏᑦ 

ᐊᒻᒪᓗ ᐃᓱᒪᖅᓱᕈᓐᓇᕐᓂᖏᑦ ᐊᓯᒥᖕᓂ ᐊᒻᒪᓗ ᐋᕿᑦᑎᐊᕐᓗᒋᑦ ᐋᕿᑦᑎᐊᖅᓯᒪᓐᖏᑦᑐᑦ ᐊᒻᒪᓗ ᐊᖏᓚᑦ 

ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᐃᓄᐃᑦ ᐊᐅᓚᑦᑐᓐᓇᕐᒥᒍᑦ ᐃᓅᖃᑎᒥᒃᑎᑐᑦ.   

3. ᒪᓕᒐᐃᑦ ᐅᕙᓂ ᐅᖃᖅᓯᒪᔪᑦ ᓱᓕᓂᕋᐅᑎᒥ ᑐᑭᓯᓇᖅᓯᑎᓂᖅᑐᑦ ᒪᓕᒡᓗᒋᑦ ᑐᓐᖓᔾᔪᑎᑦ ᐃᖃᖅᑐᐃᔪᓕᕆᓂᒃᑯᑦ ᒪᓕᒃᑎᑦᑎᓂᒃᑯᑦ, 

ᐃᓄᓕᒫᑦ ᒪᓕᒃᑎᑦᑎᔪᓐᓇᕐᓂᖏᑦᑎᒍᑦ, ᐃᒃᐱᒋᔭᐅᑦᑎᐊᕐᓗᑎᒃ ᐃᓅᓯᕐᒧᑦ ᐱᔪᓐᓇᐅᑎᖃᕐᓂᖏᑦ, ᓇᓕᖃᕆᔭᐅᑦᑎᐊᖅᑐᑦ, 

ᐅᕕᓂᖏᑦᑎᒍᑦ ᐊᑭᕋᖅᑐᑦᑕᐅᓐᖏᓪᓗᑎᒃ, ᑐᑭᒧᐊᒍᑕᐅᑦᑎᐊᕐᓗᓂ ᐊᒻᒪᓗ ᓱᓕᑦᑎᐊᕐᓂᕐᒧᑦ. 

ᓴᓇᔭᖓᑦ ᖃᕆᓴᐅᔭᒃᑯᑦ ᑎᑎᕋᐅᔭᖅᑎᑦ ᑎᒥᖓᑦᑕ, ᐊᐅᓚᑦᓯᕕᖓᑦ ᐃᓄᓕᒫᓄᑦ ᑐᓴᐅᒪᔪᓕᕆᔨᒃᑯᑦ, ᓯᓚᕐᔪᐊᒥ ᑲᑐᔾᔨᖃᑎᒌᑦ  


